
БИЗНИНГ СУ²БАТ

Ёшлик — ғоя ва ташаббусларга тўла, янги қа-
дамларни бошлашга, тажрибалардан қўрқмасликка 
ундовчи, яратиш ва бунёдкорликка чорловчи палла. 
Юртимиз ёшлари бугун ҳар соҳада етакчиликка ҳа-
ракат қилаётир. Қўлга киритилаётган ютуқлар бар-
чамизни қувонтираётгани, уларга ҳавас қилаётгани-
миз ҳам бор гап.

Мамлакатимизда ёшларнинг ўқиши, ҳунар ўрга-
ниши, ижод қилиши, қўйингки, ўз устида ишлаши 
учун имкониятлар эшиги кенг очилгани, давлати-
мизнинг қўллаб-қувватлаётгани ҳам бу борада улар-
га катта кўмакдир.

Суғурта иқтисодиёт барқарорлиги 
ҳамда аҳоли ижтимоий 
ҳимоясининг муҳим шартидир. 
Иқтисодиётни диверсификация 
қилиш ва барқарорлигини 
таъминлашда унинг аҳамияти 
юқори. Ўзбекистонда ҳам суғурта 
соҳасига алоҳида эътибор 
қаратилмоқда. Бугунги кунга 
келиб, бу борада кўрсатилаётган 
хизматлар кўлами сезиларли 
даражада ривожланди. Соҳада 
ўзгаришлар, олдинга силжишлар 
кузатиляпти. Қабул қилинган 
ҳужжатларда белгиланган 
вазифалар ижроси соҳа равнақига 
хизмат қилмоқда.  

давр ёшларининг 
ҳаётида акс этаётир

Мамлакатимиздаги йирик суғурта ташкилот-
ларидан бири — “Ўзагросуғурта” акциядорлик 
жамияти бошқаруви раиси Шуҳрат РАСУЛОВ 
билан ушбу йўналишда амалга оширилаётган 
ишлар, тизимдаги янгилик ва ўзгаришлар ху-
сусида суҳбатлашдик. Ўзимизни қизиқтирган 
саволларга жавоб олдик.

маънавий-маърифий тайёргарлик маҳсули
Қуролли Кучлар тизимида маънавий-маърифий ишлар сама-

радорлигини ошириш концепциясига мувофиқ, “Ватан — муқад-
дас, уни ҳимоя қилиш шарафли бурчдир!” ғояси илгари сурилди. 
Шунингдек, тизимда ҳафтанинг ҳар жумаси Маънавий юксалиш 
ва ватанпарварлик куни этиб белгилангани замирида ҳарбий хиз-
матчиларнинг маънавий-руҳий тайёргарлигини рағбатлан-
тириб бориш зарурлиги белгиланган. Мақсад мамлакатимиз суве-
ренлиги, ҳудудий яхлитлиги, халқимиз тинчлигини садоқат билан 
ҳимоя қилиш ғоясини мустаҳкам қарор топтиришдир.

2024 йил – Ёшлар ва бизнесни қўллаб-қувватлаш йили

Халқ ва армия — бир тану бир жон!

Давоми 3-бетда

Давоми 5-бетда Давоми 4-бетда

— Шуҳрат Ғайратович, аввало, суғурта 
хизматларининг жамият тараққиётидаги 
аҳамияти, мамлакатимизда суғурта хизмат-
лари нечоғлиқ ривожланаётгани ва бунинг 
омиллари ҳақида фикрингизни билмоқчи 
эдик.

—Ўзбекистонда биз ҳозир фойдаланаётган 
суғурта кўриниши бошқа молия хизматларига 
нисбатан янги соҳа. Суғуртанинг жамиятдаги 
ўрни у таъсир қиладиган соҳалар билан бел-
гиланади. Мазкур хизмат ривожланиш тарихи 
давомида кутилмаган молиявий йўқотишлар-
дан ҳимоя воситаси сифатида шаклланди, ўз-
гарди ва ҳозирда суғурта инсон ҳаёти ва фао-
лиятининг барча жабҳаларига жадал кириб 
бормоқда.

ªЗБЕКИСТОН 
СУ¡УРТА БОЗОРИ 

¿андай ривожланмо¿да? 

Давлатимиз томонидан Қорақалпоғистон иқ-
тисодиётини кўтаришга, одамларнинг турмуш 
сифатини яхшилашга алоҳида эътибор қаратиб 
келинмоқда. Сўнгги етти йилда ҳудудда мисли 
кўрилмаган ўзгаришлар рўй берди. Авваллари 
15 та тумандан 12 таси дотацияда бўлган Қора-
қалпоғистон бугунги кунга келиб, ўз даромадига 
эга ҳудудга айланди. Хусусан, 15 триллион сўм 
инвестиция ҳисобига 5 минг 300 дан зиёд лойи-
ҳа амалга оширилди. Орол денгизининг қуриган 
ҳудуди ўрнида 1 миллион 800 минг гектар яшил 
ўрмонзор барпо этилди. 51 минг оиланинг уй-жой 
шароити яхшиланди, 401 та маҳаллада қурилиш-
таъмирлаш ишлари бажарилди. Аҳолининг тур-
муш даражаси ошди.

Қорақалпоғистонда бизнес юритиш учун бош-
қа ҳеч бир ҳудудга берилмаган имтиёзу имконият-
лар тақдим этилган. Хусусан, жозибадор бизнес 
муҳити ва ҳудуд аҳолисига қўшимча қулайлик 
яратиш мақсадида фойда, айланмадан солиқ, ер 
ва мол-мулк солиқлари 2 баравар пасайтирилган, 
ижтимоий солиқ 1 фоиз қилиб белгиланган. На-
тижада тадбиркорлар ихтиёрида йилига 500 мил-
лиард сўм қолмоқда.

Бу ишларни янги босқичга кўтариш мақсади-
да сўнгги икки йилда Қорақалпоғистонда саноат, 
қишлоқ хўжалиги ва тадбиркорликни ривожлан-
тириш, маҳаллалар инфратузилмасини яхшилаш-
га доир 7 та фармон ва қарор қабул қилинди. Бу 
мақсадлар учун 400 миллион АҚШ доллари ва 
250 миллиард сўм ажратилди.

Иқтисодиёт тармоқлари ва вилоятлар билан 
ҳамкорликда Оролбўйининг шаҳар ва туманлари-
да кўплаб лойиҳалар амалга оширилмоқда.

Йиғилишда 2023 йилда қилинган ишлар кўриб 
чиқилиб, 2024 йилга мўлжалланган вазифалар му-
ҳокама қилинди.

Бугунги кунда Қорақалпоғистон аҳолиси 2 
миллион нафардан ошди. Ҳар йили меҳнат бо-
зорига 50 минг аҳоли кириб келади. Давлатимиз 
раҳбари уларни замонавий касб-ҳунарларга ўқи-
тиб, даромадли иш ва муносиб яшаш шароитлари 
билан таъминлаш кераклигига эътибор қаратди.

Шу мақсадда жорий йилда ҳам кенг кўламли 
ишлар кўзда тутилган. Хусусан, саноат ҳажми 
23 триллион сўмга етказилиб, 2 триллион сўм-
лик янги қувватлар яратилади. Тўқимачилик, 
элек тротехника, фармацевтика, қурилиш ма-
териаллари тармоқларида 5 триллион сўмлик  
24 та йирик лойиҳа ишга туширилади.

2024 йилда ҳудудга 2 миллиард 100 миллион 
доллар хорижий инвестиция жалб этилиши мўл-
жалланган. Бунинг эвазига саноатда 206 та, хиз-
мат кўрсатиш соҳасида 240 та, қишлоқ хўжалиги-
да 34 та инвестиция лойиҳаси амалга оширилади. 

Уларда 13 мингга яқин юқори даромадли иш ўрни 
очилади.

Қорақалпоғистонда ишлаб чиқариш, қишлоқ 
хўжалиги, туризм ва бошқа хизматлар изчил ри-
вожланмоқда. Имкониятлардан самарали фойда-
ланиб, жорий йилда экспорт ҳажмини 160 мил-
лион долларга етказиш мақсад қилинган.

Қишлоқ хўжалигида ер унумдорлигини оши-
риш учун хорижий грант жалб қилинади. 6 минг 
гектар ерга сув тежовчи технология жорий қили-
ниб, 31 минг гектар лазерли текисланади.

Маҳаллалар инфратузилмаси ва хонадонлар 
таъмирланади. Юқори технологик тиббий хиз-
матга муҳтож беморларнинг даволанишига 2,3 
миллиард сўм йўналтирилади.

Шу билан бирга, фуқаролар ташаббуси асоси-
даги лойиҳаларга 182 миллиард сўм, йил даво-
мида маҳаллий бюджетдан яна 40 миллиард сўм 
ажратилади. Кичик ва ўрта бизнесни қўллаб-қув-
ватлаш дастурлари доирасидаги лойиҳаларга 10 
триллион сўм берилади.

Президентимиз янги иш ўринлари яратиш бў-
йича режалар мавжуд салоҳиятга мос эмаслигини 
таъкидлаб, бу борадаги қўшимча имкониятларни 
кўрсатиб ўтди.

Масалан, 51 та саноат зонасида 775 миллиард 
сўмлик 71 та лойиҳани бошлаб, 1 мингта иш ўрни 
яратса бўлади. Ёки 10 минг гектар бўш ерни сав-
дога чиқариб, 20 мингта тадбиркорни жалб қилиш 
мумкин. Бу 50 минг иш ўрни, дегани. Шунингдек, 
норуда конларга саноатни олиб кириб, 7,5 трил-
лион сўмлик лойиҳалар ҳисобига 10 минг аҳоли-
ни банд қилиш мумкин.

Давлатимиз раҳбари бу борадаги катта имко-
ниятлардан бири туризм эканини таъкидлади. 
Қорақалпоғистонда туризмни, айниқса, унинг 
эко, этно, зиёрат йўналишларини ривожлантириш 
бўйича дастур ишлаб чиқиш, туризм кластери 
ташкил этиш ва соҳага хорижий экспертларни 
жалб қилиш юзасидан топшириқ берилди. Нукус 
аэропортини ривожлантириш ва авиақатновларни 
кўпайтириш, янги меҳмонхоналар қуриш, музей-
ларни модернизация қилиш, йўл бўйи хизматла-
рини кенгайтириш вазифалари кўрсатиб ўтилди.

Германия, Жанубий Корея, Япония ва Туркия-
дан мутахассисларни таклиф этиб, ёшларни чет 
тили, ахборот технологиялари, дизайн, меҳмонхо-
на хизмати каби 17 турдаги замонавий касбларга 
ўқитиш муҳимлиги таъкидланди.

Мутасаддилар Қорақалпоғистонни ишсизлик-
дан холи ҳудудга айлантириш учун барча имко-
ниятлар борлигини қайд этиб, бу борадаги чора-
тадбирларни белгилаб олди.

ЎзА

¯ОРА¯АЛПОFИСТОН 
РЕСПУБЛИКАСИНИ И¯ТИСОДИЙ 

РИВОЖЛАНТИРИШ ВА ИШ 
ªРИНЛАРИНИ КªПАЙТИРИШ 

ЧОРАЛАРИ МУ²ОКАМА ¯ИЛИНДИ
Президент Шавкат Мирзиёев 10 январь куни Қорақалпоғистон 

Республикасини ижтимоий-иқтисодий ривожлантириш борасидаги ишлар 
таҳлили ва келгуси вазифалар муҳокамаси бўйича йиғилиш ўтказди.

Янги Ўзбекистоннинг мудофаа қобилияти, Қуролли Кучларининг 
юксак жанговар салоҳияти, ижтимоий-иқтисодий, сиёсий, 
стратегик ҳамда ҳарбий-техникавий ва илмий куч-қудрати 
халқимизнинг жипслиги ҳамда ватанпарварлик руҳида 
камол топгани билан ҳам бевосита боғлиқ. Шунинг учун янги 
Ўзбекистонда бу борадаги ислоҳотлар босқичма-босқич амалга 
оширилмоқда. Масалан, Ҳаракатлар стратегиясида, энг аввало, 
давлат бошқаруви органларининг барча бўғинлари фаолиятини 
тубдан яхшилаш, уларнинг халқ билан мулоқотини таъминлаш, 
хавфсизлик, миллатлараро тотувлик, диний бағрикенглик ва 
ўзаро манфаатли конструктив руҳдаги мулоқот ҳамда самарали 
ижтимоий ҳамкорлик механизмини мустаҳкамлашга эътибор 
қаратилган. Бу, ўз навбатида, ёш авлодни она Ватанга фидойилик 
ва садоқат руҳида тарбиялашда муҳим аҳамият касб этади.

ЖАНГОВАР ШАЙЛИК

ЯНГИ ТАШАББУСЛАР 
ВА ДАДИЛ ¯АДАМЛАР

ЁШЛАР ВА БИЗНЕСНИ ¯ªЛЛАБ-¯УВВАТЛАШ 
ЙИЛИДА ИСЛО²ОТЛАР САМАРАДОРЛИГИНИ ОШИРИШ 

МАСАЛАЛАРИ КªРИБ ЧИ¯ИЛДИ

“Ўзбекистон — 2030” стратегияси доирасида-
ги ижтимоий-иқтисодий ислоҳотларнинг бориши 
ва уларнинг самарадорлигини ошириш борасида-
ги навбатдаги қадамлар кўриб чиқилди.

Стратегияни юртимизда Ёшлар ва бизнес-
ни қўллаб-қувватлаш йили деб эълон қилинган  

2024 йилда амалга оширишнинг амалий жиҳатла-
рига алоҳида эътибор қаратилди.

Хорижий инвестицияларни жалб қилишни 
фаоллаштириш, тадбиркорлик ва хусусий мулк 
учун кенг имкониятларни шакллантириш, фан, 
инновациялар ва IT соҳасини ривожлантириш, 

“яшил” ва рақамли технологияларни жорий қи-
лиш каби йўналишларда ички захираларни янада 
самарали ишга солиш ва хорижий ҳамкорлар би-
лан шерикликни мустаҳкамлаш масалалари муҳо-
кама қилинди.

ЎзА

Ўзбекистон Республикаси Президенти Шавкат Мирзиёев 10 январь куни иқтисодий 
ривожланиш, самарали бошқарув ва халқаро ҳамкорлик масалалари бўйича маслаҳатчи  

Сума Чакрабарти билан амалий учрашув ўтказди.

Президентимиз ташаббуси билан “Аёллар дафтари” ташкил этилгани эса, аслида, 
Ҳамидахон каби ишсиз, бошпанасиз, ҳимояга муҳтож аёлларга нурли ва ёрқин бир йўл 

бўлади. Маҳалланинг ўрганишлари ва туман ҳокимлигининг саъй-ҳаракати билан Ҳамида 
Абдуллаева 2023 йилнинг бошида “Аёллар дафтари”га киритилди.

2 СИЁСАТ

¯АЙ¡У ВА ШОДЛИК 
ОРАСИДАГИ МАСОФА

Ҳамидахон Абдуллаева эндигина 31 
ёшда. Унинг турмушга чиққанидан кейин-
ги ёшлиги ва бахтини ўғирлаган аянчли 

тақдир, ижара уйларда кечган машаққатли 
йиллари, турмуш ўртоғининг оғир хасталик 
туфайли эрта вафоти, бошпанасизликдан хо-
рижга иш излаб кетиши, йўлига кўз тикиб 
қолган фарзандларининг мунгли нигоҳию 
ҳеч кутилмаганда ҳаётига кириб келган янги 
замон нафаси қуршовидаги кенг имконият 
ва ёруғ кунлар қувончи ҳақида ёзишнинг 
салмоғи мен учун оғир бўлди. Мураккаб 
тақдир ва аччиқ қисматни қоғозда акс этти-
риш анчайин қийин кечди. 

“БОЛАМ, УЙГА ҚАЙТ, СЕН 
УЧУН ЯНГИ УЙ ҚУРИЛЯПТИ”

— Ўз бошпанам бўлишини ва у ерда 
 оилам билан баҳамжиҳат яшашни орзу 
қилганман. Ҳаётимнинг деярли 10 йили 
ижара уйларда ўтди. 2023 йил охирида 
Қўштепа туман ҳокимлиги ташаббу-
си ва ёрдами билан чоғроққина ҳов-
ли қуриб берилди. Мен бу вақтда 
хорижда оғир меҳнат қилиб юр-
гандим. Онам қўнғироқ қилиб, 
“Болам, уйга қайт, сен ва болала-
ринг учун янги уй қуриляпти”, 
деганида, тўғриси, ишонмадим. 
Юртимга қайтиб, янги ва шинам 
ҳовлига кириб келар эканман, 
бўғзимга нимадир тиқилиб, йиғ-
лаб юбордим. Ахир сира кутма-
гандим, ишонмагандим-да. Янги 
йилни илк бора фарзандларим ва 
яқинларим билан ўз уйимда кутиб 
олдим. Бу тушимми, ўнгимми, ҳа-
лиям ишонгим келмайди. Турмушда ва 
ишда мен каби қийналиб қолган аёллар 
учун беминнат ёрдам бераётган, рўшнолик 
улашаётган, жамики эзгуликлар бошида 
турган Президентимизнинг бу ғамхўрлиги 
ҳаётга бўлган муҳаббатимни оширди, жа-
миятда ўрним борлигини эслатди, демак, 
мен бахтлиман. 

ФАРОВОН ЯШАШ КАФОЛАТИ

Ҳар бир кўргуликнинг ажри бор, деган 
сўзлар бежиз айтилмаган. Чиндан ҳам ўз 
уйига эга бўлган инсон хотиржам яшайди, 
ишида унум, рўзғорида барака бўлади. “Ўз 
уйинг — ўлан тўшагинг” деган халқ ма-
қоли ҳам бежиз айтилмаган. Чоғроққина 
бўлса-да, ўз уйида эркин яшаб, ҳалол риз-
қини оиласи даврасида ҳузур билан баҳам 
кўраётганлар, аслида, дунёдаги энг бахтиёр 
одамлардир. Бошпанаси йўқ, ижарада 
яшаётган кишиларнинг эса еганида ҳузур, 
уйқусида ҳаловат бўлмайди, ички безовта-
ликда юради.

— Мамлакатимизда давлат томонидан 
хотин-қизларнинг яшаш шароитини яхши-
лаш, уй-жой билан таъминлаш, ишсизлар-
ни касб-ҳунарга ўқитиш, молиявий қўллаб-
қувватлаш борасида қатор имкониятлар 
берилмоқдаки, бу уларнинг тинч ва фаро-
вон яшашига муҳим бир кафолатдир, — 
дейди Қўштепа тумани ҳокими ўринбоса-
ри, оила ва хотин-қизлар бўлими бошлиғи 
Марямхон Йўлдошева. — Президентимиз 
ташаббуси билан “Аёллар дафтари” таш-
кил этилгани эса, аслида, Ҳамидахон каби 
ишсиз, бошпанасиз, ҳимояга муҳтож аёл-
ларга нурли ва ёрқин бир йўл бўлади. 
Маҳалланинг ўрганишлари ва туман ҳо-
кимлигининг саъй-ҳаракати билан Ҳамида 
Абдуллаева 2023 йилнинг бошида “Аёл-
лар дафтари”га киритилди. Аммо мазкур 
дафтарнинг маблағи сарфланмаган ҳолда, 
4-сектор ва ҳомийлар ёрдамида отаси то-
морқасидан ажратилган бир сотихли ерда 
65 миллион сўмлик маблағ эвазига ҳовли-
жой қурилиб, Ҳамидахон ва икки нафар 
вояга етмаган фарзанди учун топширилди. 
Аслида, бу юртимизда хотин-қизлар учун 

Туман марказидаги Чинор кўчасида 
яшовчи Карим Норқуловни ҳам қўлигул 
косиб сифатида танишади. Ногиронлиги 
бор, дегани боқимандалик эмаслигини 
яхши тушунади. Касбу кори ортидан бу-
гун маҳалла-кўй олдида Каримжон уста 
бўлиб танилди. Фарзандларини улғай-
тирди. 

Улар каби юртдошларимизни доимий 
қўллаб-қувватлаш, рўйхатга олиш ва 
 эътибор кўрсатиш, реабилитация анжом-
лари билан таъминлаб бориш мақсадида 
биргина сўнгги уч йилда олиб борилган 
ишлар сабаб мазкур қатламнинг ҳаёти 
тубдан яхшиланди. Жумладан, давлати-
миз раҳбарининг  2023 йил 1 июндаги 
“Аҳолига сифатли ижтимоий хизмат ва 
ёрдам кўрсатиш ҳамда унинг самарали 
назорат тизимини йўлга қўйиш бўйича 
комплекс чора-тадбирлар тўғрисида”ги 
фармони қабул қилинди. Мазкур ҳужжат 
ижроси доирасида турли вазирликлар 
таркибида тарқоқ фаолият юритаётган 
ижтимоий хизматлар бирлаштирилиб, 
Ўзбекистон Республикаси Президенти 
ҳузурида Ижтимоий ҳимоя миллий агент-
лиги, шунингдек, агентликнинг вилоят 
бошқармалари, туман ва шаҳарларда 
“Инсон” ижтимоий хизматлар марказла-
ри ташкил этилди.

Олий таълим, фан ва инновациялар 
вазирлиги Ёшлар академияси томонидан 
14 январь — Ватан ҳимоячилари куни 
муносабати билан ўтказилган “Ҳарбий 
билим юрти курсантлари иштирокида-
ги Ёшлар академияси форуми”да илмий 
ишланмалар ва инновацион лойиҳалар 
тақдимот қилинди.   

Қайд этилганидек, ҳозирда ҳарбий 
йўналишда таълим оладиган ёшлар ва 
ёш олимларнинг 100 нафардан ортиғи 
Ёшлар академиясига аъзо ҳамда 50 дан 
ортиқ лойиҳалар ҳамкорликда амалга 
оширилмоқда. Ўтган йилда ҳарбий йў-
налишда ўтказилган танлов натижала-
рига кўра, 1 миллиард 128 миллион 519 
минг сўм миқдоридаги 13 та лойиҳа мо-
лиялаштирилди.

— Бугун дунёда рўй бераётган воқеа-
ҳодисалар ҳар бир давлатни, жумладан, 
мамлакатимизни ҳам ўз ҳарбий сало-
ҳиятини қайта кўриб чиқишга ундайди. 
Айни даврда ҳарбий соҳани ҳам замона-
вий технологияларсиз тасаввур қилиш 
имконсиз, — дейди Ахборот-комму-
никация технологиялари ва алоқа ҳар-

Ҳаётимни ўзгартирган кун Инсон қадри учун

Янгича ёндашувлар

яратилаётган шароиту имкониятларнинг 
бир кўриниши, холос.

Ҳамидахоннинг ўзга юртларда тортган 
азобию нам, ёмғирли кунларда картошка-
сабзи терганлари, аёл боши билан 40 кило-
лик қопларни кўтариб, улкан машиналарга 
ортгани, уй олиш ниятида бир сўм бўлса 
ҳам жамғариб, оч-наҳор юрганлари ҳақида-
ги ҳикояларини тинглар эканман, баъзи бир 
хорижда ишлайман, деб енгил ҳаётни касб 
қилиб олган қизларга Ҳамиданинг аччиқ 
қисматини унинг тилидан, бир сўз қўшмай 
баён қилишни ихтиёр этдим...

“БАХТГА ЧЎМДИМ, АММО 
ТЎЙМАДИМ”

— Болалигим бошқа болаларникидек 
шўх-шодон, ўйин-кулгу билан ўтмаган, — 
дейди Ҳамидахон. — Оилада уч фарзанд-
миз. Дадам эрталабдан кечгача далада иш-
ласа-да, жуда кам маош оларди. Онам эса 
ярим тунгача, баъзан тонггача хира чироқ 
ёғдусида куймаланиб, кир-чирларимизни 
ювар ва ямарди. Кундуз кунлари рўзғор 
юмушларини саранжомлаб, одамларнинг 
уйига бориб хизмат қиларди. Болалигим-
да ҳам, улғайиб катта бўлганимда ҳам ҳеч 
қачон ортиқча пулимиз бўлмаган. Ўзимга, 
укам ва синглимга хоҳлаган нарсани сотиб 
олиб беришга қурбимиз етмаган. Ўтган кун-
ларимни эсласам, юрагим ўртаниб, бағрим 
эзилиб кетаверади. Нолишни ёқтирмайман, 
лекин бой бўлмасак-да, тўкин яшашни 
истардим. Мактабни тугатганимдан сўнг 
ўқишни давом эттира олмадим, турмушга 
чиқсам, бахтли бўлиб, тўкин яшарман, де-
ган умидда ота-онамнинг изми билан оила 
қурдим. Яна моддий қийинчиликлар ичида 
ўралашиб қолдим. Ўғилларим туғилгани-
дан сўнг оиламизда қуёш чарақлаб, бахтга 
чўмгандек бўлдим, лекин бу бахтга тўйма-
дим. Ишлай десак иш, алоҳида ҳовли қуриб 
чиқиб кетишга маблағимиз йўқ эди. Катта-
ларнинг хоҳиши билан уйдан чиқиб кетдик. 
На тайинли ишимиз, на бошпанамиз бор. 
Ижара пулини тўлашга қурбимиз етмай 
қолгани боис, ноиложликдан далада чайла 
қуриб яшаган кунларимиз ҳам кўп бўлди. 
Турмуш ўртоғим ёзнинг жазирамасию қиш-
нинг аёзли кунларида бировларнинг уйида 
ишларди. 2018 йили оғир меҳнат туфайли-
ми ёки изтиробли ўйлар исканжасиданми 
жигар циррози деган оғир дардга чалинди, 
умри қисқа экан, ҳаётдан эрта кетди. Мен 
эса 2 болам билан чирқиллаб қолавердим. 
Эримнинг маъракалари ўтгач, қайнота-

қайнонамнинг дарвозаси биз учун маҳкам 
ёпилди. Фарзандларимни бағримга босган-
ча ота уйимга қайтиб келдим. 

Халқимиз “Чиққан қиз чиғириқдан 
нари”, деган гапни бежиз айтмаган. Аҳ-
волимни кўриб, шундай ҳам зўрға кун кў-
раётган касалманд ота-онамнинг бир дар-

ди ўнта бўлади. Мен эса гуноҳкордай 
бошимни эгиб жим юравердим. 

Одамларнинг уйида, ошхона-
ларда идиш-товоқ ювдим, аммо 
бирим икки бўлмас, бунинг 
устига нинанинг устида яша-

гандай қўрқиб яшар-
дим. Менга қараб, 
бечора онам тўки-

либ кетаётгандай 

 туюларди. Йилларим шу зайилда ўтди. 
2023 йилнинг бошида Халқобод маҳалла-
сидан келган фаоллар мени “Аёллар дафта-
ри”га рўйхатга олди, уй-жойга муҳтож, дея 
қайд этди. Ҳаммаси сохта, кўзбўямачилик, 
деб ўйладим ва ҳатто Россияга йўлкирани 
ҳам қарз олиб, ишлаш учун кетдим...

Ҳа, Ҳамида кўзини юмдию кўксига бир 
парча музни босиб, ишлаш учун ўзга юртлар-
га бош олиб кетди. Ўзини ота-онаси ва фар-
зандлари олдида қанчалик бардам кўрсатма-
син, вақт ўтган сари юрт соғинчи, онасининг 
ғамгин нигоҳи, ўғилларининг мунгли чеҳраси 
бир зум бўлса ҳам хаёлидан кетмади. Аслида, 
ҳаётининг деярли ўн йилида у ёрдам сўраб 
бормаган идора ё ташкилот қолмаганди... 

Четда пул топаман, уй оламан, деган хом-
хаёллар унинг ёшгина бошига кўп савдолар 
солди. Бироқ бугун унинг толеи ёруғ, ўзи-
га ишончи баланд. Мурғак гўдакларининг 

“Аяжон, қачон бизнинг ўз уйимиз бўла-
ди, қачон янги уйда яшаймиз?”, деган 

саволлари ортда қолди. Мамлакати-
мизда кечаётган янгиланиш ва ўзга-
ришларнинг эркин шабадаси унинг 
ҳам пешанасига файзли бошпана 
насиб қилгани рост. 

ЧУМОЛИНИНГ ҲАМ ИНИ 
БУЗИЛМАСИН

Бувим раҳматли бу мақолни кўп 
эсларди. Мен эса бола тасаввурим 

билан бунинг мағзини кўп ҳам тушу-
навермасдим. Айнан шу мақолани ёзиш 

жараёнида ноиложлик ва имконсизлик 
сўзларининг маъносини чуқур англагандай 

бўлдим. Буни бошидан ўтказган одамгина 
яхши билади ва тушунади. Ҳамидахоннинг 
ота-онаси ҳам тақдир ҳукми олдида бирдай 
иложсиз ва имконсиз эди. Хорижга ишлаш-
га “кетма” дейишса қўлларининг калталиги, 
рўзғорда ўғли, келини ва яна бошқа неварала-
ри ҳам борлиги, “боравер” дейишга кўнгил-
лари йўл бермасди. “Қизим, турмушга чиқса, 
бахти бутун бўлади, бағримизга бир оз бўл-
са-да, шамол тегади”, дея минг битта умид 
билан турмушга узатган ота-онанинг, аслида, 
бир олам эзгу ниятлари бор эди. Рўзғорнинг 
ғорини тўлдириш ва уч фарзандни камолга 
етказиш учун улар йиллар давомида елкама-
елка меҳнат қилган. Аммо сўнгги йилларда 
Ҳамиданинг онаси ҳам, укаси ҳам сурункали 
касаллик орттириб олгач, оиланинг ташвиши 
янада кўпаяди. 2023 йил улар учун омадли 
келди. Негаки, “Аёллар дафтари”нинг уй-
жойга муҳтож эҳтиёжманд хотин-қизлар тои-
фасига киритилган қизлари бошпанали бўл-
гач, ота-она қадди бир оз кўтарилди. 

ҚИССАДАН ҲИССА

Ҳа, давлатимиз сиёсати Ҳамида каби кўп-
лаб хотин-қизларнинг ҳаётига ёруғлик олиб 
кирди ва эртанги кунига ишончни мустаҳ-
камлади. Бугунги Ҳамида кечаги жабрдийда 
эмас. Бахтиёр, ҳаётидан мамнун. Маҳалла 
фаоли Шоҳиста опанинг айтишича, яқинда 
катта бир тикувчилик цехининг моҳир ти-
кувчисига айланишига кўмак берилади. Энг 
асосийси, у энди ўз уйига эга. Фарзандлари-
нинг камолини кўриб, дийдорига тўйиб, куч 
олиб яшаш ўзбек аёли учун энг олий бахт. 

Мақоламизни Президентимизнинг “Агар 
халқимиз биздан рози бўлишини хоҳласак, 
аввало, мўътабар оналаримиз, опа-сингил-
ларимиз учун муносиб турмуш шароити 
яратишимиз керак. Она рози бўлса, оила 
рози бўлади, оила рози бўлса, жамият рози 
бўлади”, деган ҳаётбахш сўзлари билан мух-
тасар қилишни маъқул кўрдик.

Гуличеҳра ДУРДИЕВА, 
“Янги Ўзбекистон” мухбири

МА²АЛЛА БОШ¯АРУВИДАГИ 
ЕТТИНЧИ ВАКИЛ

Бугун у нима билан машғул?

Сариосиёда фаолият бошлаган “Ин-
сон” ижтимоий хизматлар маркази туман 
бўлими мутахассислари ногиронлиги 
бор фуқароларнинг яшаш шароитлари 
ва муаммоларини ўрганди. Хусусан, Ҳа-
мадон Каримов “Инсон” ижтимоий хиз-
матлар марказига ишга таклиф қилинди. 
Карим Норқуловга электрон ногиронлик 
аравачаси берилди. 

— Биласизми, рост гап, фарзандларим 
ўз йўлини топа олди. Ҳамадон юрагимнинг 
оғриғи эди. Мендан кейин нима бўлади, 
дердим. Кейинги йиллардаги мамлакатдаги 
ўзгариш, бундай ногиронлиги бор ёшларга 
эътибор, амалий ёрдам берилаётгани  мени 
хотиржам қилди. Болам Ҳамадонга имтиёз 
асосида таҳсил олиш имконияти берилди 
ва ундан ўғлим унумли фойдаланди. Жид-
дий ҳаракат қилиб, танловларда ғолиб бўл-
ди. Жуда қувондим,  армоним йўқ, — дейди 
Ҳамадоннинг отаси Амирқул Назаров.  

Туман миқёсида бу каби имконияти 
чекланган, ногиронлиги бор фуқароларга 
кўрсатилаётган эътибор ва ғамхўрликка 
ўнлаб, вилоят миқёсида эса юзлаб мисол-
ларни кўрсатиш мумкин. 

Бугунги кунда Сурхондарё вилоятида 
14-30 ёшдаги ногиронлиги бўлган ёшлар 
10 минг 575 нафарни ташкил этади. Шун-
дан, 1185 нафари 1-гуруҳ, 6747 нафари 

2-гуруҳ, 251 нафари 3-гуруҳга мансуб йи-
гит-қизлар. “Инсон” ижтимоий хизматлар 
маркази ҳудудий бўлинмалари томонидан 
ҳар бир ногиронлиги бўлган фуқаролар ва 
ёшларни қамраб олиш кўзда тутилмоқда. 

2023 йилда Сурхондарё вилоятида 
оғир ижтимоий ҳолатга тушган ва тушиш 
хавфи бўлган фуқаролар билан манзилли 
ишлашда аҳолининг 31 та тоифасига ин-
дивидуал ёндашув асосида ижтимоий хиз-
матлар амалга оширилди. 

Яна бир мисол, якунланган йилнинг 
ўзида маҳаллалар кесимида ижтимоий 
ходим лавозимининг ҳам жорий этилиши 
ёлғиз кекса, ногирон ва бошқа муҳтожлар-
га ижтимоий хизмат кўрсатиш каби аниқ 
йўналишларни белгилаб берилишида му-
ҳим роль ўйнади. 

Маълумот ўрнида, Сурхондарё вилоя-
тида мавжуд 724 маҳалланинг барчасида 
ижтимоий ходимлар ўз иш фаолиятини 
маҳалла бошқарувидаги еттинчи вакил си-
фатида бошлади. 

Яна бир гап. Узун туманида республи-
када биринчи бўлиб “Инсон” ижтимоий 
хизматлар марказининг биноси фойдала-
нишга топширилди. 

— Фаолиятимиз — ҳар бир хонадон 
аҳволини ўрганиб, оилалардаги ҳақи-
қий ҳолатни ҳамда уларнинг ижтимоий 
хизматлар ва ёрдамга бўлган эҳтиёжини 
аниқлаш, оилаларнинг ижтимоий пас-
портларини шакллантириш ишларини 
амалга ошириш. Юртимизда биринчи бў-
либ вилоятнинг энг чекка туманларидан 
бири Узунда марказ биносининг қурилиб, 
фойдаланишга топширилиши бу бўйича 
ишларнинг энг чекка жойларгача етиб 
боргани, ходимлар учун ҳам шароитлар-
нинг яратилгани эса янада самарали иш-
лашнинг талаби бўляпти, — дейди Узун 
тумани “Инсон” ижтимоий хизматлар 
маркази директори Алишер Самадов. — 
Тумандаги Баҳористон маҳалласида 3034 
нафар аҳоли яшайди. Маҳаллада икки 
нафар ёлғиз яшовчи кекса, 180 нафар но-
гиронлиги бўлган шахс, 19 нафар етим ва 
ота-она қарамоғидан маҳрум бола ҳамда 
273 нафар болалар нафақаси ва моддий 
ёрдам олувчилар бор. Дастлаб ишни ма-
ҳалладаги аҳолини мониторинг қилиш-
дан бошлаган ижтимоий ходимлар энди-
ликда уларга босқичма-босқич амалий 
ёрдам кўрсатилишига кўмаклашмоқда. 

Сирасини айтганда, янги тузилма то-
монидан маҳаллаларда олиб борилаётган 
ишлар аҳолининг розилигига ижобий 
таъсир кўрсатиб, уларни янада шижоатга 
ундаяпти. Эртанги кунга умид, бугунги 
бунёдкорлик ишларига эса дахлдорлик 
ҳиссини уйғотяпти.  

Сарвар ТЎРАЕВ,
 журналист

Сариосиё тумани Себзор маҳалласида яшовчи Ҳамадон 
Каримов 25 ёшда. Болалигида чўққиларидан қишин-ёзин 
қор кетмайдиган пурвиқор Ҳисор тоғларини олисдан 
кузатиб ўтириб, беихтиёр биринчи бор тоғларнинг суратини 
чизганди. Шу-шу тасвирий санъатга қизиқди-қолди. 
Рассомлик умрининг мазмунига айланди. Ногиронлигини 
ҳам унутди, ўқиди, изланди. Ҳозир тасвирий санъат 
ўқитувчиси. Ёш бўлса-да, ўнлаб шогирдлари бор. Ўзидаги 
бор иқтидор ва билимни ўқувчиларга ўргатишга интилади. 
Ёнида фақат қўлтиқтаёқларгина эмас, балки мусаввирнинг 
қалами ва бошқа керакли анжомлар ҳам бўлади. 

²АРБИЙ СО²АДА 
ИННОВАЦИОН ЛОЙИ²АЛАР
Улардан самарали фойдаланиш соҳа 

ривожига ҳисса қўшади 
Бугунги замонавий дунёда илм-фан ва ишлаб чиқаришни 
интеграциялаш фаоллашди. Мамлакатимизда ҳам бу соҳа 
давлат сиёсатининг устувор йўналишларидан бирига айланди. 
Турли ташкилотлар кўмагида истиқболли ғояларни амалга 
оширишни молиялаштириш жадаллашди.

бий институти курсанти Сирожиддин 
Хушнудов. — Шу мақсадда  устозимиз 
майор Жонибек Тожиев раҳбарлигида 
махсус учувчисиз зарба берувчи дрон 
ишлаб чиқдик. 

Мазкур лойиҳамизнинг эътироф эти-
ладиган жиҳатларидан яна бири унинг 
лойиҳасидан тортиб, ясалишигача хори-

жий ҳамкорларсиз, ўзимиз томонимиз-
дан амалга оширилишидир. 

Дроннинг техник хусусиятларига 
тўхталсак, у қарийб бир километр ба-
ландликда тўлиқ қувват билан 40 дақи-
қагача ҳаракатлана олади. Шунингдек, 
бу кўрсаткичларни янада ошириш бо-
расида ҳам иш олиб бораётганимизни 
таъкидлаб ўтиш жоиз. Айни кунларда 
дронимиздан мудофаа тизимида фойда-
ланишга рухсат берилишини кутяпмиз.

— Жиноятчиликни аниқлашда, уни 
бартараф этишда хизмат итларининг кў-
маги алоҳида ўрин тутади, — дейди Му-
дофаа вазирлиги мутахассис ва хизмат 
итларини тайёрлаш маркази раҳбари 
Шодиёр Шомуродов. — Илгари улардан 
ҳид билиш орқали топиш каби жараён-
ларда фойдаланилган бўлса, бугунги 
кунга келиб, кузатув воситаси сифатида 
ҳам ишлатилмоқда. Кенгроқ тушунти-
радиган бўлсак, хизмат итларининг бош 
қисмига кузатув камераси ўрнатилиб, 
шубҳали объектга юборилади ва у кўз-
дан кечирилади.

Мазкур лойиҳанинг фойдали жиҳа-
ти-ку аниқ, бироқ айнан бундай каме-
раларнинг нархи 10 минг АҚШ дол-
ларидан қимматроқ турар эди. Лойиҳа 
устида ишлашни бошлашимизга асосий 
сабаблардан бири ҳам айнан нарх маса-
ласи бўлди.

Икки йиллик меҳнатимиз ҳамда хо-
рижлик мутахассислар билан ўзаро ҳам-
корлик натижасида бугунги кунда худди 
шундай сифатдаги камераларни 25 мил-
лион сўм қийматда ишлаб чиқаришга 
муваффақ бўлдик. Бу хориждаги нарх-
дан қарийб беш баробар арзон, дегани.

Лойиҳамизни тез орада амалиётда 
қўллаш кутилмоқда. Ўйлаймизки, бу 
лойиҳа ҳарбий соҳада жанговар вазифа-
ларни осонлаштиришга, талафотларни 
камайтиришга хизмат қилади.

Жонибек АЛИЖОНОВ,
“Янги Ўзбекистон” мухбири

“

”

Мақоламизни Президентимизнинг 
“Агар халқимиз биздан 

рози бўлишини хоҳласак, аввало, 
мўътабар оналаримиз,  

опа-сингилларимиз учун муносиб 
турмуш шароити яратишимиз керак. 
Она рози бўлса, оила рози бўлади, оила 

рози бўлса, жамият рози бўлади”, деган 
ҳаётбахш сўзлари  билан мухтасар  

қилишни маъқул кўрдик.

Журналист халқи хоҳласа, бир 
саҳифалик мақолани бир соатда  
кўнгилдагидек ёзиб ташлаши, 
баъзан уч қоғозлик мақолани 
ҳафталаб ҳам ёза олмаслиги  
мумкин. Фарғоналик Ҳамидахон  
билан суҳбатимиздан сўнг менда 
ҳам шундай ҳолат юз берди. 

3ДАВР 
НАФАСИ

Ватанпарварлик туйғуси, аввало, инсонда юртга нисбатан 
ички ва ташқи хавфларнинг олдини олишда мустаҳкам иммунитет 

шаклланишига хизмат қилади. 
2024 йил 11 январь, 7-сон

14 январь — Ватан ҳимоячилари куни

Тараққиёт стратегиясида белгиланган ет-
тита устувор йўналиш бўйича мамлакатимиз 
ёшларини ҳарбий-ватанпарварлик руҳида 
тарбиялаш ҳам энг муҳим вазифалар сира-
сига киради. Халқимиз тинчлигини сақлаш 
мақсадида юртимизни босқинчилардан му-
носиб ҳимоя қилган, Ватан озодлиги йўлида 
душманга қарши мардонавор курашган буюк 
ватандошларимиз — Широқ, Тўмарис, Спи-
тамен, Жалолиддин Мангуберди, Темур Ма-
лик, Нажмиддин Кубро, Амир Темур каби 
миллий қаҳрамонларимиз жасоратини ҳар-
бий хизматчиларга доим намуна сифатида 
кўрсатишдан фахрланамиз.

Ҳозир Қуролли Кучларимиз ташкилий 
ва таркибий жиҳатдан анча такомиллашди. 
Тузилмаларнинг ҳаракатчанлиги, жанговар 
қобилияти, ҳарбийларнинг жисмоний ва маъ-
навий тайёргарлиги ошди. Ҳарбий қисм ва 
бўлинмалар замонавий қурол-яроғ ва жан-

говар техника билан таъминланди. Миллий 
армиямизни профессионал кадрлар билан 
тўлдириш, ҳарбий хизматчиларнинг тайёр-
гарлигини, билим ва кўникмасини янада 
юксалтириш борасидаги ишлар диққатга са-
зовор.

Давлатимиз раҳбари ҳарбий хизматчи-
ларнинг маънавий-руҳий тайёргарлигини 
оширишга мунтазам эътибор қаратиш ҳа-
қида кўп таъкидлайди. Мудофаа вазирлиги 
қўшинларида ўзбек халқининг буюк мута-
факкирлари мисолида ҳарбий хизматчилар-
нинг ўз миллий ва маданий мероси билан 
фахрланиш туйғусини оширишга қаратилган 
ҳарбий-ватанпарварлик ва маънавий-маъри-
фий тадбирларни ташкил этиш борасидаги 
ишлар кўламини кун тартибидан туширмас-
ликни қайд этади.

Ҳарбий хизматчиларни ижтимоий ҳимоя-
лаш, оилавий шарт-шароитларини тўғрилаш, 
уй-жой билан таъминлаш масалалари ҳам ҳал 
этилмоқда. Мамлакатимизда ҳарбий хизмат 
нуфузини юксалтириш ва Қуролли Кучлари-
миз жанговар шайлигини янада ошириш мақ-
садида қўшин турларини ёш ва салоҳиятли 
кадрлар билан тўлдириш, ҳарбий хизмат ўташ 
учун қулай шароит яратиш, ҳарбий хизматчи-
лар ва оила аъзоларининг ижтимоий ҳимояси-
ни таъминлаш доимий эътиборда. Жумладан, 
“Ўзбекистон Республикаси Қуролли Кучлари 
ҳарбийлари ва уларнинг оила аъзоларини иж-

Тарихдан маълумки, Ва-
тан озодлиги учун курашиш 
масаласи алломалар асарлари 
ҳамда эзгу ғояларни ифода 
этувчи таълимотларнинг бош 
ғояси бўлиб келган. Биноба-
рин, муқаддас манбаларда ҳам 
“Ватанни севмоқ иймондан-

дир”, дейилган. Шундай экан, 
Ватан тарихини билган, улуғ 

аждодлар меросини чуқур ўрган-
ган ҳар бир инсон қалбида миллий 

ғурур-ифтихор туйғулари янада жўш 
уриб, эл-юртга, Ватанга садоқати ор-

тиб бораверади.
Маърифатпарвар бобомиз Абдулла 

Авлоний Ватанни севиш ва уни ардоқлаш-
ни табиат ва жамиятнинг муҳим қонунияти 
сифатида таърифлайди. “Ватан. Ҳар бир ки-
шининг туғулуб ўскан шаҳар ва мамлакати-
ни шул кишининг ватани дейилур. Ҳар ким 
туғулган, ўсган ерини жонидан ортиқ суяр. 
Ҳатто бу ватан ҳисси-туйғуси ҳайвонларда 
ҳам бор. Агар бир ҳайвон ўз ватанидан — 

уюридан айирилса, ўз еридаги каби роҳат-
роҳат яшамас, маишати талх бўлуб, ҳap вақт 
дилининг бир гўшасида ўз ватанининг му-
ҳаббати турар”.

Ватанпарварлик туйғуси, аввало, инсонда 
юртга нисбатан ички ва ташқи хавфларнинг 
олдини олишда мустаҳкам иммунитет шакл-
ланишига хизмат қилади. Ватан равнақи, юрт 
тинчлиги ва халқ фаровонлиги учун курашда 
ташаббускор бўлиш, тинчликни кўз қорачи-
ғидек асраш, унга фидойилик билан хизмат 
қилишга ундайди.

Инсон қалбида миллат, Ватан, аждод-
лар руҳи олдидаги бурч ва туйғулар қан-
чалик чуқур жой олган бўлса, маҳдудлик 
ўрнига миллий ғоялар вужудга келади. 
Мана шундай фазилатларга эга инсон-
ларда курашчанлик, ташаббускорлик, ўз-
ўзини англаш, миллат, Ватан шаъни ва 
манфаатини ҳимоя қилишдек муқаддас 
туйғулар шаклланади.

Бугунги замон шиддати инсон учун 
маънавият нақадар нажоткор куч эканини 
намоён этмоқда. Зеро, ахлоқсизлик, одоб-
сизлик, маънавий қашшоқлик инсонни маъ-
навий тубанлик гирдобига гирифтор этиб, 
кенг миқёсда эса жамият тараққиётини издан 
чиқариб, парокандаликни юзага келтираётга-
нини намоён этмоқда. Маънавият инсоннинг 
жамиятда яшаши учун зарур ижобий фази-
латларини намоён этувчи беқиёс куч. Айнан 
маънавият туфайли инсонда гўзал одоб-ах-
лоқ фазилатлари шаклланиб, унинг жамият-
даги мавқеини белгилаб беради. Шу боис, 
жамият ҳаётида маънавият масаласига ни-
ҳоятда масъулият билан ёндашишни тақозо 

ЖАНГОВАР ШАЙЛИК
маънавий-маърифий тайёргарлик маҳсули

миллий ғоя асосида 
бирлашиш, жипслашишдир 

тимоий қўллаб-қувватлашга оид қўшимча 
чора-тадбирлар тўғрисида”ги қарорга асо-
сан, ҳарбий хизматчиларнинг фарзандлари 
учун олий таълим муассасалари бакалав-
риатининг кундузги таълим йўналишларига 
давлат гранти асосида белгиланган умумий 
қабул квотасининг беш фоизи миқдорида 
давлат гранти асосидаги қўшимча қабул кво-
таси ажратилмоқда. Шунингдек, ҳарбий 
хизматчилар ва оила аъзоларининг са-
ломатлигини таъминлаш бўйича зарур 
шароит яратилди. Уй-жойга муҳтож 
оилалар белгиланган тартибда уй-
жой билан таъминланяпти.

Миллий менталитетимиздан 
келиб чиққан ҳолда, оилада битта 
ўғил бўлиб, қолганлари қиз фар-
занд бўлса, бу йигитларга ота-
онаси яшайдиган ҳудудда хиз-
мат қилиш имконияти берилади. 
Шунингдек, ижобий тавсияга 
эга, вакант лавозим йўқлиги са-
бабли ҳарбий унвонида хизмат 
муддатининг камида иккитасини 
ўтаган офицерларга лавозим бў-
йича бир поғона юқори турувчи 
ҳарбий унвон тақдим этилиши, 
ҳар йили ҳарбий хизматчилар-
нинг навбатдаги таътилига хизмат 
йилларининг тақвим ҳисобига кўра 
қўшимча тарзда 5, 10, 15 суткалик 
таътиллар берилиши каби имтиёзлар 
назарда тутилди.

Кучли ижтимоий ҳимоя, ўз навбатида, 
офицер ва аскарларимизнинг фидойилик, 
бурчга садоқат билан хизмат қилиш, про-
фессионал тайёргарлигини ошириб бориши 
учун замин яратмоқда. Комплекс чора-тад-
бирлар натижасида Ватан ҳимоячиларининг 
ҳарбий хизматга ёндашуви тубдан ўзгарди, 
ҳарбий қисмларда масъулият ва интизом 
мустаҳкамланди. Барча ҳарбийлар қалбида 
она юрти билан фахрланиш ва ғурурланиш 
ҳисси янада ортди.

Бугун дунё ахборот хуружини бошдан ке-
чирмоқда. Шу сабабли нафақат аҳоли, балки 
ҳарбий хизматчилар тафаккурида ҳам ах-
боротни таҳлилий ўзлаштириш энг долзарб 
масалалардан бири бўлиб қолмоқда. Шунинг 
учун барча шахсий таркиб ва ижтимоий гу-
руҳларнинг қизиқиши, кайфияти, ижтимоий 
ҳолати ўрганилиб, медиа оламида фаол 
бўлган бузғунчи ғоялар таъсир доирасини 
илмий мушоҳада билан таҳлил эта олиш 
кўникмасини ўзлаштиришга алоҳида эъти-
бор қаратилмоқда. Ватанпарварлик руҳини 
мустаҳкамлаш зарурлигидан келиб чиққан 
ҳолда, Қуролли Кучлар академиясида таҳсил 
олаётган курсант ва тингловчиларга, малака-
вий дарсларни ўзлаштираётган сержантларга 
мунтазам маънавий-маърифий тайёргарлик 
дарслари ўтилади.

Ўзбекистон Республикаси Қуролли Куч-
лари тизимида маънавий-маърифий ишлар 
самарадорлигини ошириш концепциясида 
ҳарбий хизматчиларнинг маънавий савияси 
ва интеллектуал салоҳиятини юксалтириш, 
миллий армиямиз билан фахрланиш, давлат 
хавфсизлигини ҳимоя қилиш учун масъулият 
туйғусини чуқур сингдириш, дунёда ва ён-
атрофимизда содир бўлаётган глобаллашув 
жараёнларига нисбатан онгли муносабат ва 
фаол ҳаётий позициясини шакллантириш 
каби вазифалар белгилаб берилган.

Бугун барча тоифадаги ҳарбий хизмат-
чиларнинг маънавий-ахлоқий сифатларига 
юқори талаблар қўйилиб, шахсий таркиб-
нинг ғоявий ва жисмоний чиниқишини ку-
чайтириш, жанговар маҳоратини ошириш, 
интизомни мустаҳкамлашга жиддий урғу қа-
ратилган. Хизматнинг интеллектуал ва руҳий 
танглиги ошиб боргани сайин офицернинг 
интизомини янада мустаҳкамлаш зарурати 
кун тартибида долзарб бўлиб қолмоқда. Зеро, 
интизом армиянинг асосий кучидир.

Кейинги йиллардаги ислоҳотлар натижа-
сида миллий армиямиз ҳар қандай хавф-ха-
тарга муносиб зарба бера оладиган қудратли, 
тезкор ва самарали кучга айланиб улгурди. 
Қуролли Кучларимиз ходимлари Марказий 
Осиё мамлакатларидаги ҳамкасблари билан 
яқин шериклик алоқаларини ўрнатиб, бир 

қатор қўшма ўқув машғулотларида қатнаш-
ди. Юқори даражадаги ҳарбий делегациялар 
ташрифи ташкил этилди, тезкор ва жанговар 
тайёргарлик борасида тажриба алмашилди. 
Бу каби ҳамкорлик минтақавий хавфсизлик 
ва барқарорликни, Марказий Осиё деб атал-
миш умумий уйимизда тинчлик ва осойиш-
таликни таъминлашнинг муҳим омилига ай-
ланмоқда.

Ҳарбий хизматчиларимиз ўз профессио-
нал тайёргарлик даражаси бўйича жаҳондаги 
етакчи мамлакатлар армияларининг ҳарбий 
хизматчиларидан асло қолишмаслигини сўз-
да эмас, амалда исботламоқда. Халқаро ҳар-
бий ўқув мусобақалари, армиялар ўртасидаги 
ва спорт беллашувларида Ўзбекистон вакил-
лари маҳорати, руҳан бақувватлиги, ғалабага 
бўлган иродасини намоён этмоқда, буюк аж-
додларимизнинг муносиб ворислари эканини 
яққол кўрсатмоқда.

Миллий армиямизни қурол-яроғ ва бош-
қа зарур воситалар билан таъминлашга қо-
дир бўлган мудофаа саноати комплексини 
янада ривожлантириш бўйича вазифалар 
босқичма-босқич ҳал қилинаётир. Жумла-
дан, Чирчиқ авиация таъмирлаш заводи ва 
жанговар ўқ-дорилар ишлаб чиқарадиган 
корхонанинг модернизация қилингани ҳам-
да техник қайта жиҳозлангани бунга яққол 
мисол бўла олади. Уларда қайта ташкил 
этилган илмий-техник салоҳият эса маз-
кур тармоқларда илмий ишлаб чиқариш 
кластерларини шакллантиришнинг асосига 
айланиб боряпти. Мамлакатимизнинг тўла-
қонли мудофаа секторини шакллантириш 
бўйича қилинаётган ишлар яқин истиқбол-
да нафақат миллий армияни қурол-яроғ ва 
техника билан таъминлаш, балки қўшимча 
иш ўринлари яратиш, шунингдек, мамлакат 
иқтисодиётини диверсификация қилиш им-
конини ҳам беради.

Ҳарбий шаҳарчалар замонавий қиёфа-
га эга бўлди. Моддий таъминот хизматлари 
соҳасига аутсорсинг тизими жорий этилди. 
Ўтган йилларда 15 мингдан зиёд ҳарбий хиз-
матчи оилаларини қулай ва шинам квартира 
билан таъминлаш учун 300 дан зиёд кўп қа-
ватли уй-жой барпо этилди, ҳарбий хизмат-

чиларнинг аёллари учун қарийб 1000 га яқин 
янги иш ўрни яратилди, 2400 нафар ҳарбий 
пенсионер ишга жойлаштирилди.

Армиямиз униб-ўсиб келаётган ёш авлод-
ни ватанпарварлик ва она юртга муҳаббат, 
миллий қадрият ва анъаналаримизга ҳурмат, 
шонли тарихимизни чуқур билиш руҳида 
тарбиялаш борасидаги ишларга фаол кириш-
ди. “Ватанпарвар” ва “Фахрийлар” сингари 
ташкилотлар, шунингдек, Мудофаа вазирли-
ги қошидаги Жамоатчилик кенгаши ёшларни 
ҳарбий-ватанпарварлик руҳида тарбиялашни 
янада кучайтириш ҳамда уларда фаол фуқа-
ролик позициясини шакллантириш бўйича 
ғоят зарур ишларни биргаликда давом эттир-
моқда.

Ватанпарварлик туйғуси ҳарбий соҳани 
англаш, ҳис қилиш орқали янада мустаҳ-
камланади. “Халқ ва армия — бир тану бир 
жон!” тамойилини кенг жамоатчиликка етка-
зиш учун юртимизнинг барча ҳудудида маъ-
навий-маърифий ва маданий тарғибот тад-
бирлари ташкил этилаётир. Ватан ҳимояси ва 
эл-юрт тинчлиги йўлида ҳалок бўлган ҳарбий 
хизматчилар ва ходимларнинг оила аъзолари, 
хизмат бурчини бажариш чоғида ногирон бў-
либ қолган ҳарбийлар, эътибор ҳамда кўмак-
ка муҳтож Иккинчи жаҳон уруши қатнаш-
чилари ва фахрийлари, шунингдек, Қуролли 
Кучлар фахрийларига моддий-маънавий ёр-
дам бериш билан боғлиқ хайрия тадбирлари 
ўтказилмоқда.

Халқ ва армия ўртасида ишончли кўп-
рикка айланган ҳарбий-маъмурий секторлар 
фаолиятида муайян ютуқлар кўзга ташлан-
моқда. Ушбу секторлар ташкил этилганидан 
буён “Халқ ва армия — бир тану бир жон!” 
шиори остида ҳарбий инфратузилмаларни 
модернизация қилиш ва тўпланиб қолган иж-
тимоий муаммоларни ҳал этиш бўйича кенг 
кўламли ишлар қилинмоқда. Ёшлар ва биз-
несни қўллаб-қувватлаш йилида ҳам “Мил-
лий тикланишдан — миллий юксалиш сари” 
дастурий ғояси асосида ёшларни она юртга 
садоқат руҳида тарбиялаш, уларда ташаббус-
корлик, фидойилик, ахлоқий фазилатлар ва 
ватанпарварликни шакллантириш энг муҳим 
вазифалардан.

Ўз халқига садоқат ва фидойилик, она Ватанни ҳимоя 
қилиш, уни чексиз севиш ҳар қандай инсоннинг 
ҳақиқий ватанпарварлик фазилати ҳисобланади. Зеро, 
ватанпарварлик Ватанининг озодлиги ва ободлиги, унинг 

сарҳадлари дахлсизлиги, мустақиллигининг ҳимояси йўлида 
фидойилик кўрсатиб яшаш, халқининг ор-номуси, шон-шарафи, 
бахту саодати учун куч-ғайрати, билим ва тажрибаси, бутун ҳаётини 
бахш этишдек муқаддас ва олижаноб фаолиятни англатади. Шу 
маънода, Ватан равнақи учун фаол бўлишга ундайдиган ижтимоий, 
маънавий-ахлоқий фазилат, десак ҳам тўғри бўлади.

Ватанпарварлик  
фа¿ат фазилат эмас

Турсунмурод МАМАТҚОБИЛОВ,
Қуролли Кучлар академияси 
доценти, сиёсий фанлар номзоди

этади. Зеро, томирида миллий ғурур, Ватан 
ишқи жўш урган ориятли, маънавий жасорат-
га эга одамгина буюк ишларга қодир бўлади. 

Президентимиз раислигида жорий йил 
2 январь куни мудофаа қурилиши ва Ўзбе-
кистон Республикаси Қуролли Кучларини 
ривожлантириш масалаларига бағишланган 
йиғилишда ҳам ёшларни ҳарбий-ватанпар-
варлик руҳида тарбиялашга яна бир бор 
 эътибор қаратилди. 

Глобаллашув жараёнида ҳарбий хизмат-
чилар томонидан миллий қадриятларни сақ-
лашнинг ўзига хос тамойиллари ҳақида фикр 
юритганда, ҳарбий хизматчи — руҳан тетик, 

жисмонан соғлом, ахлоқий баркамол, талаб-
чан, маънавий соғлом, қаноатли, ростгўй, 
садоқатли, покиза, зийрак, андишали, ваз-
минлик каби шахсий фазилатларга эга бўлиш 
талаб этилади. Шу билан бирга, ўз соҳаси-
нинг етук билимдони бўлиши, ҳунар сирла-
рини пухта ўрганиши, ютуқ-камчиликларини 
идрок эта олиши, нутқ маданиятини эгалла-
ши асносида барчага ҳар жиҳатдан шахсий 
намуна ва ибрат бўлиши муҳим аҳамият касб 
этади. Ватанпарварлик миллий қадриятлар 
замиридаги энг муҳим жиҳатлардан бири са-
налади. Зеро, бугунги кунда ватанпарварлик 
фазилатларини кучайтиришда халқимизнинг 
миллий менталитети ва қадриятларимизни 
ёш авлод онгига чуқур сингдириш ҳамда шу 
орқали уларда келажакка ишонч туйғуларини 
қарор топтириш муҳим.

Хулоса қилиб айтганда, Ватан шаъни, 
ор-номусини жон-жаҳди билан ҳимоя қила-
диган, жамият мақсад ва манфаатларини ту-
шуниб етадиган, ҳар томонлама етук комил 
инсонни тарбиялаш, бунинг учун фарзанд-
ларимиз онгида Ватанга муҳаббат, юрт тақ-
дирига дахлдорлик, тинч, эркин ва фаровон 
ҳаётнинг қадрига етиш туйғусини кучайти-
риш мудом энг устувор масала бўлиб давом 
этаверади. Зеро, Ватанга муҳаббат ва садо-
қат туйғулари, эзгу ғояларни тараннум этиш 
тинчлик ва барқарорликнинг асоси экан, бу 
ҳар бир ватандошимизнинг муқаддас бурчи 
бўлиб қолаверади.

Мансур МУСАЕВ,
Ижтимоий-маънавий 
тадқиқотлар институти 
бўлим бошлиғи, 
сиёсий фанлар доктори

Инсон қалбида миллат, Ватан, аждодлар руҳи олдидаги бурч 
ва туйғулар қанчалик чуқур жой олган бўлса, маҳдудлик 
ўрнига миллий ғоялар вужудга келади. Мана шундай 
фазилатларга эга инсонларда курашчанлик, ташаббускорлик, 
ўз-ўзини англаш, миллат, Ватан шаъни ва манфаатини ҳимоя 
қилишдек муқаддас туйғулар шаклланади.

Бошланиши 1-бетда

Олинган мажбуриятлар доирасида мижозларимиз манфаатини 
ҳимоя қилиш мақсадида 49,2 миллиард сўмлик суғурта товонлари тўлаб берилди. 

Бу ўтган йилнинг мос даврига нисбатан ўсиш 113,6 фоизни ёки қарийб 5,9 миллиард сўмни 
ташкил қилади, демакдир.4 КЎЗГУ

Тараққиёт мезонлари

Шу билан бирга, иқтисодиётни зарур да-
ражадаги энергия, сув ва инфратузилма ре-
сурслари билан таъминлаш бўйича аниқ чо-
ра-тадбирлар, муҳим инвестиция лойиҳалари 
амалга оширилмоқда. Натижада мамлакат 
иқтисодиёти ва унга жалб этилаётган сармоя-
лар ҳажми ҳам ўсиб боряпти.  Булар  “Ўзбе-
кистон — 2030” стратегиясидан жой олган 
муҳим мақсадлардан бири — мамлакатимиз-
нинг Жаҳон савдо ташкилотига тўлақонли 
аъзо бўлиши йўлидаги асосий қадамлардир. 
Бинобарин, ЖСТга аъзолик мамлакатимиз 
жаҳон иқтисодиётининг ажралмас қисми 
сифатида аъзо давлатлар орасида муносиб 
ўринга эга бўлишини таъминлайди.

Суғурта шартномаси ёки суғурта компа-
нияси бирор-бир хавф-хатар ёки таваккал-
чиликнинг олдини олмайди, балки муайян 
хавфлар юзага келган тақдирда кутиладиган 
зарар билан боғлиқ харажатларни камайти-
ришга ёрдам беради. Бу шахснинг ҳаёти, соғ-
лиғи ва мол-мулкига ёки йирик корхоналарга 
етказилган зарар ҳам бўлиши мумкин.

Суғуртанинг муҳим функцияларидан яна 
бири бу маблағларни қайта тақсимлашдир. 
Яъни суғурта хизмати кўрсатиш орқали маб-
лағлар жамланади ва иқтисодиётнинг бошқа 
тармоқларига инвестиция орқали қайта тақ-
симланади. 

Умумий қилиб айтганда, суғурта давлат иқ-
тисодиётида муҳим ўрин тутади. Бу ҳам аҳо-
лини, ҳам бизнесни молиявий йўқотишлар-
дан ҳимоя қилишга мўлжалланган молиявий 
институтлардан биридир. Бинобарин, суғурта 
орқали фуқаролар молиявий ва ижтимоий ҳи-
моя қилинади. Молиявий барқарорлик сақла-
нади — суғурта тўловларини ўз вақтида амал-
га ошириш бизнесни эҳтимолий зарар ёки 
банкротликдан олиб чиқишга ёрдам беради. 
Суғурта ташкилотларининг бўш маблағлари 
эвазига корхоналарга сармоя киритилади — 
тадбиркорлик фаолияти рағбатлантирилади. 
Фуқароларни ижтимоий қўллаб-қувватлаш ва 
бизнесга кўмаклашиш бюджет маблағларидан 
эмас, балки шакллантирилган суғурта захира-
лари ҳисобидан амалга оширилиши мумкин. 
Бу эса давлат (бюджет) харажатларининг бир 
қисмини камайтиришга ёрдам беради.

Бугунги кунда мамлакатимизда суғурта хиз-
матларининг ялпи ички маҳсулот (ЯИМ)даги 
улуши ривожланган давлатлардаги кўрсаткич-
га нисбатан камроқ. Буюк Британия, Франция, 
Нидерландия каби давлатларда бу кўрсаткич 
анча юқори, ҳатто 10 фоиздан ҳам ошади. Ма-
салан, АҚШда 3000 га яқин суғурта турлари 
бўйича хизмат кўрсатилади. Ўзбекистонда эса 
ушбу кўрсаткич ўртача 150 тани ташкил этади. 
Қисқаси, ҳали Ўзбекистонда суғурта хизматла-
ри билан қамраб олинмаган жуда кенг майдон 
мавжуд.

Ўзбекистон суғурта бозори аниқ меха-
низмларга асосланган изчил сиёсат натижа-
сида қадам-бақадам ривожланмоқда. Сўнгги 
беш йил статистикасига эътибор берадиган 
бўлсак, суғурта мукофотлари ҳажми деярли 6 
баробар ўсган, бу кўрсаткич бошқа молиявий 
соҳалар ривожланиш кўрсаткичидан анча 
юқори. 

ЖСТ МЕЪЁРЛАРИГА БªЙЛАШЯПМИЗ

Бироқ соҳа олдида ўз ечимини кутаётган 
бир қанча масалалар ҳам бор. Бошқа суғур-
та компаниялари билан ҳамжиҳатликдаги 
ҳаракат орқали суғурта бозорининг ривож-
ланишига эришиш мумкин. Яъни бу ерда 
суғурта хизматлари қамрови ва сифатини, 
кадрлар малакасини ошириш, хизматларни 
рақамлаштириш устида ишлаш керак. Ик-
кинчи томондан, мижозларнинг келажакда 
суғурта хизматларидан малакали фойдалани-
ши ва тўғри танловни амалга ошириши учун 
аҳоли ўртасида суғурта маданиятини янада 
кенг тарғиб қилишни фаоллаштириш лозим. 

Шу ўринда айтиш жоизки, жамиятимиз 
томонидан ходимларнинг малакасини оши-
риш масаласига доимий эътибор қаратиб ке-
линмоқда. Олий таълим муассасалари билан 
имзоланган меморандумлар асосида тизими-
мизда фаолият юритаётган мутахассислар 
қисқа муддатли ўқув курсларида ўқитиляпти. 
Хусусан, Тошкент давлат иқтисодиёт универ-
ситетида 14 нафар, Ўзбекистон Республикаси 
Президенти ҳузуридаги Давлат бошқаруви 
академияси ўқув курсларида икки босқичда 
жами 31 нафар ходим ўз соҳаси бўйича мала-
ка ошириш курсларида қатнашди. 

2023 йилда жаҳон суғурта бозоридаги 
янгиликлардан хабардор бўлиш, кўп йиллик 
тажрибага эга компаниялар иш тажрибасини 
ўргатиш мақсадида 30 нафардан ортиқ хо-
димимиз cуғурта маҳсулотларини сотишни 
бошқариш йўналишида Чехиянинг  Прага 
шаҳрида, яна бир неча ходим эса қишлоқ 
хўжалигини суғурталаш йўналишида Озар-
байжоннинг Боку шаҳрида малака ва касбий 
тажрибасини ошириб қайтди.

— Кўпчилик “Ўзагросуғурта” АЖ-
нинг номидан қишлоқ хўжалигига 
хизмат кўрсатишга ихтисослашгани-
ни англайди. Деҳқон ва фермерлар-
нинг, умуман, аграр соҳа фаолиятини 
суғурталаш борасида амалга ошири-
лаётган ишлар ҳақида ҳам тўхталиб 
ўтсангиз.

— Қишлоқ хўжалиги суғуртаси мажбурий 
суғурта тури эмас. Юртимиздаги умумий су-
ғурта соҳасида лицензияга эга ҳар қандай су-
ғурта ташкилоти ушбу суғурта турини амалга 
ошириши мумкин. 

Айни пайтда компаниямизда қишлоқ хў-
жалиги билан боғлиқ 30 га яқин суғурта хиз-
матлари мавжуд ва ушбу йўналишда ўзига 
хос тажриба бор. Ўтган йиллар мобайнида 
компания томонидан бир неча юз миллиард 
сўмлик суғурта қопламалари тўлаб берилди. 
Ҳудудларда қишлоқ хўжалиги маҳсулотла-
ри етиштирувчилар билан турли учрашув ва 
тадбирлар ўтказилаётгани, доимий равишда 
компания фаолияти шаффоф тарзда очиқлаб 
борилаётгани иш самарадорлигини ошир-
моқда. 

Аграр соҳани суғурталашга оид хал-
қаро лойиҳаларнинг ҳаётга татбиқ этили-
шида ҳам компаниямиз ўз ташаббуслари 
билан фаол иштирок этмоқда. Хусусан, 
InsuResilience Solutions Fund (ISF) халқаро 
жамғармаси Ўзбекистонда боғдорчилик ва 
сабзавот маҳсулотлари етиштиришда иқ-
лим билан боғлиқ хавф-хатарлардан ҳимоя 
қилиш бўйича суғурта маҳсулотларини 
яратиш ва жорий этишни молиялаштири-
ши режалаштирилган. БМТ Тараққиёт дас-

турининг Ўзбекистондаги ваколатхонаси 
ёрдамида Иқтисодиёт ва молия вазирлиги 
ҳамда Қишлоқ хўжалиги вазирлиги ушбу 
лойиҳанинг амалга оширилишида яқиндан 
ҳамкорлик қилади. Боғларни иқлим ўзга-
риши билан боғлиқ хавф-хатар ва табиий 
офат оқибатларидан ҳимоя қилиш мақса-
дида Суғуртани ривожлантириш форуми-
нинг (IDF) икки аъзоси ҳисобланган дунё-
даги етакчи Europa Re ва Swiss Re қайта 
суғурта компаниялари мамлакатимиздаги 
иккита маҳаллий суғурта компаниялари-
дан бири — “Ўзагросуғурта” AЖ билан 
фермер хўжаликлари учун қишлоқ хўжа-
лиги суғуртаси маҳсулотини ишлаб чиқиш 
ҳаракатида. Ушбу лойиҳа дастлабки бос-
қичда Фарғона водийси вилоятлари ҳамда 
Самарқанд вилояти ҳудудларида татбиқ 
этилиши режалаштирилмоқда.

Муҳими, сўнгги вақтларда қишлоқ хўжа-
лиги маҳсулотлари етиштирувчиларни давлат 
томонидан қўллаб-қувватлашнинг ҳуқуқий 
асослари мустаҳкамланяпти. Бунга мисол 
сифатида Президентимизнинг 2022 йил 6 ок-
тябрдаги “Қишлоқ хўжалиги маҳсулотлари 
етиштиришни молиявий қўллаб-қувватлаш-
нинг қўшимча чора-тадбирлари тўғрисида”ги 
қарорига кўра, давлат бюджетидан аграр соҳа 
вакиллари, яъни қишлоқ хўжалиги маҳсу-
лотлари етиштирувчиларга ҳосилни суғурта 
қилиш харажатларининг 50 фоизи субсидия 
тарзида қоплаб берилиши белгиланганини 
келтириш кифоя. 

— Мамлакатимизда ташкилот ва идо-
ралар фаолиятини рақамлаштириш маса-
ласига алоҳида эътибор қаратилмоқда. Бу 
борада амалга оширилаётган ишлар ҳа-
қида ҳам гапириб ўтсангиз. Зеро, бу давр 
талаб этаётган жараён.

— Тўғри таъкидладингиз, рақамлашти-
риш — давр талаби. Бугун замонавий техно-
логияларсиз, фаолиятни рақамлаштиришсиз 
ривожланишни тасаввур қилиб бўлмайди. 
Ўтган йил декабрь ойида Президентимиз 
раислигида IT инфратузилмасини яхшилаш, 
соҳа ва тармоқларни рақамлаштириш бўйи-
ча устувор вазифалар юзасидан ўтказилган 
видеоселектор йиғилишида ҳам шиддат би-
лан ўзгариб бораётган бугунги шароитда ҳеч 
бир соҳани рақамли технологияларсиз тасав-
вур қилиб бўлмаслигини, бюджетдан катта 
маблағ олувчи идораларда рақамлаштириш 
ҳаёт-мамот масаласи бўлиши зарурлиги таъ-
кидланди. 

Дарҳақиқат, мамлакатимизда ушбу йў-
налишни ривожлантириш борасида қатор 
дастурлар қабул қилиниб, уларнинг ижро-
сини таъминлаш бўйича зарур чора-тадбир-
лар амалга ошириб келинмоқда. Бу жараён 

“Ўзагросуғурта” АЖни ҳам четлаб ўтмаяпти, 
албатта. 

Бугун компаниямизда мижозлар базаси-
ни шакллантириш, молиявий ҳисоботларни 
юритиш ва ҳужжатлар айланиши жараёни 
тўлиқ рақамлаштирилган. Яқинда энг сўнг-
ги дастурий таъминот асосида янгиланган 
“Uzagros online” электрон тизими ишга ту-
ширилди. Натижада компаниянинг бир нечта 
дастурий таъминоти бир жойга жамланди. 
Мижозлар базасини таҳлил қилиш, маълу-
мотларни узатиш, онлайн суғурта шартнома-
лари тузиш имконияти кенгайтирилди.

Мижозларга қулайлик яратиш учун, авва-
ло, суғурта хизматларини харид қилиш ва су-
ғурта даъволарини кўриб чиқиш жараёни ҳам 
рақамлаштирилмоқда. Бу аҳолининг компа-
нияга бўлган ишончини мустаҳкамлашда энг 
асосий омил ҳисобланади.

Албатта, тизимни рақамлаштириш хиз-
матлар таннархининг камайишига, ортиқча 
қоғозбозликдан воз кечишга, даъволарни кў-
риб чиқиш жараёнини тезлаштириш ҳамда 
энг асосийси, мижозлар ишончи ортишига 
олиб келмоқда. Яна бир эътиборли жиҳат, 
республикамизда биринчилардан бўлиб он-
лайн суғурта хизматлари сонини кенгайтир-
ган ҳам “Ўзагросуғурта” АЖ ҳисобланади. 
2023 йилда компания расмий веб-сайти ор-
қали онлайн шаклда харид қилиш мумкин 
бўлган суғурта хизматлари 26 тага етказилди. 
2024 йилда онлайн шаклдаги суғурта хизмат-
лари сонини қарийб 90 тага етказиш режа-
лаштирилган. 

Умуман, жисмоний ва юридик шахсларга 
кўрсатиладиган барча оммавий суғурта хиз-
матларини электрон шаклга ўтказиш мақсад 
қилинган. Маълумот ўрнида айтиш жоиз-
ки, жамиятимиз бугунги кунда республика 
бўйлаб 14 филиали ҳамда жами 187 суғурта 
маркази орқали аҳолига 140 дан ортиқ суғур-
та хизматлари таклиф этиб келмоқда. Бино-
барин, компаниямиз юртимизда энг кўп ҳу-
дудий тармоқлар ва мижозларга эга суғурта 
ташкилотларидан саналади.

Бундан ташқари, компания томонидан 
кўрсатилаётган хизматлар кўлами ҳақида ми-
жозларни хабардор қилиш мақсадида доимий 
равишда ҳудудларда тадбирлар ўтказилмоқ-
да, таълим даргоҳлари билан ҳамкорликда 
лойиҳалар амалга оширилмоқда. 

Шу билан бирга, компаниянинг белги-
ланган стратегияси доирасида мижозлар 
ва респондентлар ўртасида сўровномалар 
ўтказилди, суғурта шартлари мижоз ҳамда 

замон талабига мослаштирилди. Ҳудудий 
бўлинмалардаги шароитлар яхшиланди. Ин-
новация ва маркетинг ишлари янги даражага 
олиб чиқилди. Жамиятнинг ҳар бир мижо-
зига алоҳида эътибор бериш учун “B2B” 
ва “B2P” тамойили асосида ишлар ташкил 
қилинди.

Компаниямиз хизмат сифатини оши-
риш, мижозлар ишончини қозонишга ало-
ҳида эътибор қаратмоқда. Шундай саъй-
ҳаракатлармиз натижаси халқаро рейтинг 
агентликлари томонидан муносиб баҳо-
лаб борилмоқда. 2019 йилдан эътиборан, 
компаниямиз фаолиятига дунёнинг етак-
чи рейтинг агентлиги ҳисобланадиган 
“Fitch Ratings Cis Ltd” халқаро рейтинг 
агентлиги томонидан “BB-” барқарор 
рейтинги бериб келинмоқда. Жумладан, 
2023 йил июль ойида мазкур халқаро рей-
тинг яна бир бор қайта тасдиқланди. Бу 
натижа халқаро инвесторлар ва маҳаллий 
аҳолининг суғурта хизматига ишончини 
янада мустаҳкамлаш учун муҳим индика-
тор ҳисобланиб, жамиятнинг халқаро қай-
та суғурта бозорига чиқиш имкониятини 
жадаллаштирмоқда. 

Бундан ташқари, “United Registrar of 
Systems” халқаро сертификатлаштириш 
уюшмаси томонидан “Ўзагросуғурта” АЖ 
бошқаруви ҳамда Тошкент шаҳар филиали-
га сифат менежменти тизими сертификати 
топширилди. Бу билан жамият фаолияти 
ISO 9001:2015 халқаро стандарти талабла-
рига мувофиқлиги тасдиқланди. Ушбу ҳуж-
жат халқаро майдонда жамият ҳамда унинг 
филиали томонидан юридик ва жисмоний 
шахсларга юқори сифатли суғурта хизмати 
кўрсатиб келинаётгани тан олинганини бел-
гилайди.

Пировардида 2023 йил мобайнида таъ-
минланган суғурта мукофотлари 391,4 мил-
лиард сўмни ташкил этди. Расмийлаштирил-
ган суғурта шартномалари бўйича олинган 
мажбурият ҳажми эса 174,2 триллион сўмга 
етди. Бу борада ҳам ўтган йилга нисбатан 
146,3 фоизга юқорилаш кузатилмоқда. Шу 
давр мобайнида мижозлар билан жами 675 
минг 74 дона суғурта шартномаси тузилиб, 
уларнинг қарийб 90,9 фоизи ёки 613 минг 
419 таси одамларнинг соғлиғи ва мол-мулки 
учун кўрсатилган суғурта хизматларини таш-
кил этади.

Олинган мажбуриятлар доирасида мижоз-
ларимиз манфаатини ҳимоя қилиш мақсади-
да 49,2 миллиард сўмлик суғурта товонлари 
тўлаб берилди. Бу ўтган йилнинг мос даври-
га нисбатан ўсиш 113,6 фоизни ёки қарийб  
5,9 миллиард сўмни ташкил қилади, демакдир.

— Суғурта хизматлари оммалашиши 
учун, яъни одамлар суғурта ташкилот-
ларини яқин кўмакчи сифатида кўриши 
учун нималар қилиш керак, деб ўйлайсиз?

— Жамият томонидан суғурта хизматла-
рини оммалаштириш мақсадида талаб ва эҳ-
тиёждан келиб чиқиб, суғурта турлари ишлаб 
чиқилмоқда, республика ва маҳаллий теле-ра-
дио каналларда, газета-журналларда, интернет 
ижтимоий тармоқларида компания хизматла-
рига оид роликлар тақдим этиб келинмоқда.

Бундан ташқари, мижозларнинг компания 
хизматларидан фойдаланишини рағбатланти-
риш, жумладан, онлайн суғуртани ривожлан-
тириш мақсадида сўнгги икки йилдан буён 
оммавий ютуқли акциялар ташкил этилиб, 
қимматбаҳо совғалар ўйналмоқда. 

Биз мижозларга суғурта компаниясини 
танлашда адашмасликни, бунинг учун, авва-
ло, компания тарихи билан қизиқиш, унинг 
очиқ манбалардаги молиявий ҳисоботлари 
билан танишиш, муқим хизмат жойига эга 
эканини билиш ва энг асосийси, суғурта 
шартларига диққат билан эътибор беришини 
сўраб қоламиз.

Яна шуни қўшимча қилиб ўтмоқчиманки, 
сиз қайси суғурта компанияси мижози бўли-
шингиздан қатъи назар, “Ўзагросуғурта” АЖ 
ходимлари соҳага оид мутлақо бепул масла-
ҳатлар беради.

“Янги Ўзбекистон” мухбири 
Дилшод УЛУҒМУРОДОВ 

суҳбатлашди.

Бу нуфузли ташкилотга аъзоликни тезлаштиради

Ўзбекистоннинг глобал ишлаб чиқариш ва етказиб бериш занжирларига 
қўшилиши учун савдо-иқтисодий, молиявий, инвестициявий ва бошқа 
соҳаларда ишлар изчил давом эттирилмоқда.

Бу борада Президентимизнинг қатор фар-
мон ҳамда қарорларида миллий қонунчилик-
ни ва ҳуқуқни қўллаш амалиётини халқаро 
нормаларга мувофиқлаштириш, божхона тар-
тиб-таомилларини соддалаштириш бўйича 
кўплаб вазифалар белгилаб берилган. Жум-
ладан, давлатимиз раҳбарининг 2021 йил 10 
сентябрдаги “Божхона тартиб-таомилларини 
соддалаштириш ва давлат божхона хизмати 
органлари ташкилий тузилмасини янада та-
комиллаштириш тўғрисида”ги фармонида 
товарларнинг кодини аниқлаш юзасидан та-
йинланган экспертиза якунлангунга қадар то-
варларни божхона тўловлари тўланиши учун 
бош таъминот тақдим қилинганда шартли 

 чиқариб юбориш амалиёти жорий этилди. 
2022 йил 26 апрелдаги “Интеллектуал мулк 

соҳасини янада ривожлантиришга оид қў-
шимча чора-тадбирлар тўғрисида”ги қарорга 
мувофиқ эса божхона органлари интеллек-
туал мулк объектлари ҳуқуқ эгаларининг қо-
нуний манфаатларини ҳимоя қилиши мумкин 
бўлди. Натижада божхона назорати ва рас-
мийлаштируви жараёнида интеллектуал мулк 
ҳуқуқлари бузилгани аломати мавжуд бўлган 
товарлар аниқланганда ҳуқуқ эгасининг ари-
заси асосида уларнинг ҳуқуқларини ҳимоя 
қилиш бўйича қонунчиликда белгиланган 
тартибда чора кўриш имконияти яратилди.

Шунингдек, 2023 йил 28 декабрда қабул 
қилинган “Ўзбекистон Республикасининг 
Божхона кодексига божхона тартиб-таомил-
ларини янада такомиллаштиришга қаратил-
ган ўзгартириш ва қўшимчалар киритиш 
тўғрисида”ги қонун миллий қонунчилик 
нормаларини ЖСТнинг Божхона қиймати 
ва Савдо тартиботларини соддалаштириш 
тўғрисидаги битимлари, Интеллектуал мулк 
ҳуқуқларининг савдо жиҳатлари тўғрисидаги 
келишуви (TRIPS) ҳамда Божхона тартиб-

таомилларини соддалаштириш ва уйғунлаш-
тириш тўғрисидаги халқаро конвенция та-
лабларига мувофиқлаштиришга қаратилган. 
Бундай ҳужжатлар, табиийки, иқтисодиётда 
тенг рақобат шароитини яратиш ҳамда чет эл 
сармоясини кенг жалб этишга хизмат қилади. 
Айтайлик, божхона қиймати соҳасидаги меъ-
ёрларнинг ЖСТ нормаларига мувофиқлиги 
хорижий инвесторлар учун ишонч, барқа-
рорлик, аниқлик ва ошкораликни таъминлаш 
билан бирга, божхона қийматини аниқлаш 
тартиб-таомилларидаги яширин иқтисодиёт 
улуши камайишига олиб келади. Мисол учун, 
ҳозир экспорт-импорт амалиётларида қўл-
ланиладиган инвойс нархини қабул қилиш 
2023 йилнинг декабрида 69,3 фоизни ташкил 
этган бўлса, киритилган ўзгартириш ва қў-
шимчалар ушбу кўрсаткичнинг ЖСТга аъзо 
мамлакатлардаги каби 80 фоиздан ортишига 
олиб келади.

Божхона операцияларини бажариш чо-
ғида юзага келадиган божхона тўловларини 
тўлашни таъминлаш учун божхона тўловла-

рини тўлашнинг бош таъминоти тақдим эти-
лиши натижасида ўтган йили 17 мингдан ор-
тиқ ташқи иқтисодий фаолият қатнашчисига 
8,3 триллион сўм божхона тўловини кечик-
тириб тўлашга рухсат берилди. 57 триллион 
сўм божхона тўловидан имтиёз ва преферен-
ция қўлланилди.

Божхона кодексига ЖСТнинг асосий ҳуж-
жатларидан ҳисобланадиган Интеллектуал 
мулк ҳуқуқининг савдо жиҳатлари тўғриси-
даги халқаро келишуви талаблари асосида 
киритилган интеллектуал мулк объектлари 
ҳуқуқ эгаларининг қонуний манфаатларини 
ҳимоя қилишга қаратилган янги моддаларда 
келтирилган талаблар орқали нафақат товар-
лар импортида, балки экспортида ҳам интел-
лектуал мулк объектига бўлган ҳуқуқларнинг 
божхона органлари томонидан ҳимояси таъ-
минланади.

Бу, ўз навбатида, юртимизга кириб келаёт-
ган юқори сифатли хориж брендидаги товар-
лар ҳажмини ошириш ҳамда ишлаб чиқари-
лаётган миллий бренддаги маҳсулотлардан 
бошқа шахсларнинг ноқонуний фойдалани-
шини кескин қисқартиришга хизмат қилади. 
Мамлакатимиз божхона органларининг ин-
теллектуал мулк объектига бўлган ҳуқуқлар-
ни фаол тарзда ҳимоя қилиши орқали мазкур 
йўналишда иш самарадорлиги ўн баробардан 
ошиши кутилмоқда.

Миллий қонунчиликка киритилган мазкур 
янги нормалар, ўзгартириш ва қўшимчалар 
Ўзбекистоннинг ЖСТга қўшилишига ижо-
бий таъсир кўрсатиш баробарида, иқтисодий 
ислоҳотлар самарадорлигини оширишга ҳам 
ҳисса қўшади. 

Ботир МАРДАЕВ,
Олий Мажлис Қонунчилик палатаси депутати

ªЗБЕКИСТОН СУ¡УРТА БОЗОРИ 
¯АНДАЙ РИВОЖЛАНМО¯ДА? 

Бизнинг суҳбат

Бошланиши 1-бетда

5НИГОҲ
Шу кунга қадар юз минглаб ёшларга бизнес тренинглар ташкил этдик, 10 мингга яқин ёшга 
профессионал бизнес таълим бердик ва 300 га яқин ёшнинг бизнес ва стартап лойиҳаларига 

инвестиция, грант маблағлари ажратдик. Буларнинг барчаси уларни мамлакатимизда 
тадбиркорлик соҳасига кенг жалб этиш борасидаги эътибор натижасидир.

2024 йил – Ёшлар ва бизнесни қўллаб-қувватлаш йили

2024 йил 11 январь, 7-сон

Болалигида тикувчи бўлишни истама-
ган, жилла қурса, қўғирчоқларига кўйлак 
тикиб кўрмаган қиз бўлмаса керак. Чунки 
унинг табиатида бу ҳунарга мойиллик бор. 
Мен ҳали ўқувчилик йилларимдаёқ тикув-
чиликка қизиқар, уйда мато қийқимлари-
дан нимадир тикишга, яратишга ҳаракат 
қилардим. Тиккан кўйлакларимнинг ўхша-
ган ёки ўхшамагани иккинчи даражали эди. 
Муҳими, мен ижод қиляпман, яратяпман.

Мактабни битиргач “Устоз-шогирд” 
анъанаси бўйича тикувчилик сирларини 

Ориан-Меҳрож РАШИДОВ, 
Ўзбекистон ёшлар тадбиркорлигини 
қўллаб-қувватлаш маркази  
ННТ директори:

Илк тадбиркорлигимни ижтимоий со-
ҳадан бошлаганман. “Ultra Bag Star” номли 
бу лойиҳада ногирон аёлларни ишлатилган 
баннерлардан сумка ишлаб чиқариш бўйи-
ча иш билан таъминлаш мақсад қилинган. 
Одатда баннерлар фойдаланилгандан 
сўнг ташлаб юборилади. Биз улардан 
самарали фойдаланиш, шу орқали эко-
логия тозалигига озми-кўпми ҳисса 
қўшишимиз мумкинлигини ўйлаб, бу 
ғояни амалга оширишга қарор қилдик. 
Қувонарлиси, ташаббусимизни кўплаб 
тадбиркорлар қўллаб-қувватлади. Фирма 
ва компаниялардан тадбирлар, тренинг-
лар ўтказилганда ишлатилган баннерларни 
олиб, сумка тикишга йўналтирдик. Бундан 
ташқари, амалга оширган ғояларимиз ўз са-
марасини бера бошлаган.

2019 йилдан Ўзбекистон ёшлар тад-
биркорлигини қўллаб-қувватлаш маркази 
директори сифатида фаолият юритиб кел-
япман. Шунингдек, ёшлар тадбиркорлиги-
ни ривожлантиришга қаратилган 10 ойлик 
“Yosh Tadbirkor University” профессионал 
бизнес таълим дастури, Шанхай ҳамкорлик 
ташкилотига аъзо давлатларнинг минглаб 
стартапчи ёшларни қамраб олган “Unicorns 
SCO” стартап танлови, “Амбассадор”, “Биз-

нес тренерлар”, “Ёш тадбиркорлар платфор-
маси”, “Ўқув марказлар марафони”,  “ABC 
Weekend”,  “Халқаро Дебат чемпионати”,  
“Hackathon-StudentHack”,  “Стартап ва ин-
вестор”,  “Ёш қаҳрамон тадбиркор”, “Go 
global Uzbekistan”, “Selfmade”, “Bussiness 
book club”, “Стартап ташаббуслари”, “Ли-
монлар учун миллионлар”, “Startup school in 
Uzbek” ва 50+ лойиҳаларини ташкил этдик. 

Марказимиз ўзини ўзи молиялаштириш 
тизимига ўтган. Асосан, ўз бизнесини таш-
кил этишни, ривожлантиришни ва стар-

тапига инвестиция жалб қилиш ва жаҳон 
бозорига чиқишни мақсад қилган ёшлар 
билан ишлаймиз. Фаолиятимиз давомида 
ўз бизнесини очмоқчи бўлган кўплаб ёш-
ларни саралаб олиб, уларнинг шу йўналиш 
бўйича билим ва малакасини оширишга 
асосий эътиборни қаратамиз. Айни пайт-
да ёшларнинг бизнес лойиҳаларини ҳар 
томонлама қўллаб-қувватлаймиз. Бу қўл-
лаб-қувватлаш бизнес таълим, маслаҳат, 
ссуда, инвестиция, грант кўринишида бў-
лиши мумкин.  Масалан, шу кунга қадар юз 
минглаб ёшларга бизнес тренинглар таш-
кил этдик, 10 мингга яқин ёшга профессио-
нал бизнес таълим бердик ва 300 га яқин 
ёшнинг бизнес ва стартап лойиҳаларига 
инвестиция, грант маблағлари ажратдик. 
Буларнинг барчаси уларни мамлакатимизда 
тадбиркорлик соҳасига кенг жалб этиш бо-
расидаги эътибор натижасидир.

Инсон орзу қилишдан, режалар тузиш-
дан, мақсад қўйишдан ҳеч қачон қўрқмас-
лиги, амалга оширишга ҳаракат қилиши 
керак. Агар у эзгуликка хизмат қилса, ал-
батта.

Сирдарё вилоятининг Боёвут туманида 
туғилиб, вояга етдим. Тошкент давлат иқ-
тисодиёт университетида таҳсил олганман. 
Айни пайтда Жаҳон иқтисодиёти ва дипло-
матия университети магистрантиман. Таъ-
лимнинг бу босқичида ташқи иқтисодий 
алоқалар бўйича ўқияпман. 

Шу билан бирга, тадбиркорлик фаолияти 
билан машғулман. 

Бизнинг энг катта муваффақиятимиз 
янги Ўзбекистонда тадбиркорлар учун яра-
тилган имконият ва имтиёзлар даврида фао-
лият олиб бораётганимиз, деб биламан.

Фаолиятимизни бир йўналишда қури-
лиш маҳсулотларини ишлаб чиқаришга 
мўлжалланган 70-80 нафар ишчидан иборат 
корхона ташкил этиш билан бошлаганмиз.

Барча соҳа вакиллари, хусусан, тадбир-
корларга берилаётган имтиёзлар нати-
жасида бугунги кунда корхонамиздаги 
ишчилар сони 700 нафарга етиб, кўп 
тармоқли, яъни қурилиш материал-
ларини ишлаб чиқиш, замонавий 
уй-жойлар барпо этиш, савдо ва 
маиший хизмат кўрсатиш фаолия-
ти билан шуғулланиб келяпмиз. 
Бундан ташқари, юк транспорт-
ларини ижарага бериш тизимини 
йўлга қўйдик. Натижада кичик 
корхонадан йирик компанияга ай-
ландик.

Шу кунга қадар вилоятда  
1000 га яқин кўп қаватли, шу билан 
бирга, арзон ва сифатли, энергияте-
жамкор қуёш панеллари  ўрнатилган 
уй-жойларни қуришга муваффақ бўлдик. 

Сирдарё вилоятида биринчи марта 4 қа-
ватли замонавий савдо маиший хизмат кўр-

БИЗ МАСЛА²АТ БЕРМАЙМИЗ, 
ИЗНЕС БОШЛАШНИ ªРГАТАМИЗ

2022 йил 22 август куни давлатимиз 
раҳбарининг биз — тадбиркорлар билан 
ўтказган очиқ мулоқоти ҳаётимда катта из 
қолдирди. Бу тадбирда Президентимизга 
“Ҳаёт формулангизнинг сири нимада, бун-
чалик энергияни қаердан оласиз?”, дея са-
вол бердим. Жавоб мутлақ кутилмаган эди: 
“Бунда сир йўқ. Сир битта: Ватанни севиш 

керак!”. Бу формуладан ташқари давлати-
миз раҳбари ўз ҳаётида қўллайдиган кўп-
лаб формулаларни айтди. Масалан, инсон 
фаолият олиб бораётган машғулотини севи-
ши, ундан завқланиши натижага эришишда 
муҳим омил эканини таъкидлади.

Бу мен учун катта мотивация бўлди. 
Ҳаётимда кўп нарсалар ўзгарди. Муҳими, 
фаолиятим давомида куч берадиган ишонч-
га айланди.

Бугун марказимизда ўқиб, лойиҳала-
римизда фаол иштирок этиб, ўз тадбир-

корлигини йўлга қўйган юзлаб ёшлар бор. 
Айниқса, “Modme” лойиҳасининг яралиши 
бизни жуда қувонтирди. Жаҳонгир Пўлатов 
ва Руслан Йўлдошев ҳамкорликда олиб бо-
раётган мазкур лойиҳа ўқув марказларини 
тизимлашга, автоматизация қилишга қара-
тилган. Нафақат Ўзбекистонда, балки Жа-
нубий-Шарқий Осиё мамлакатларида ҳам 
ўз йўлини топмоқда. Қувонарлиси, йигитлар 
лойиҳа орқали мамлакатимизга инвестиция 
жалб қилаётир.

“Бир йигитга қирқ ҳунар оз” деган ма-
қол бор. Кўплаб соҳаларда тажриба қи-
лишга, билим олишга, ўқиш ва ўрганишга 
рағбат инсонда ҳамиша бўлади. Буни амал-
га ошириш, ҳаракат қилиш керак, холос. 
Тадбиркорлик соҳасида эканим менга кўп 
имкониятлар беради. Энг аввало, ишимдан 
завқ ва қувват оламан. Билим ва тажриба 
орттиряпман. Яна ҳам  аниқроқ айтсам, 

мен ўзимни шу соҳада кашф этяпман. Биз-
нинг асосий вазифамиз ёш тадбиркорларга 
билим беришдан иборат. Асосий мақсади-
миз — “Биз маслаҳат бермаймиз, биз биз-
нес бошлашни ўргатамиз”. 

Ишимизнинг самарали бўлиши учун, 
аввало, ўзимиз ўқишдан, изланишдан тўх-
тамаслигимиз керак. Мукаммал фаолият 

олиб боришга, ўз ишининг усталари-
ни — мутахассисларни таклиф қилиб, 

дарсларни ташкил этишга ҳаракат 
қиламиз. Сотув бўлимлари тизим-
лари соҳасида, жамоа йиғиш ва ри-
вожлантириш, молияни бошқариш, 
юридик масалалар, маркетинг, SMM, 
маҳсулотни сота олиш, бренд қилиш, 
ишонч ярата олиш, IT, сайт ва илова-
лар, шунингдек, телеграм бот яратиш 

кабиларда бу йўналиш менга ўз би-
лимларимни аниқ баҳолаш ва ривож-

лантириш бўйича натижа берди.
Кўплаб ёшларга билим ва молиявий 

кўмак бераётганимизда, албатта, ўз таж-
рибамиз ошади. Эмоция, яхши кайфият 
оламиз.

Ютуқларимизни ҳар йили ҳисобот тар-
зида кўрсатамиз. 2023 йил учун кўплаб 
режаларни амалга оширишни режа қилган-
дик, уларнинг деярли барчасига эришдик. 
Масалан, Феруз Аллаев муаллифлигида 
Ёшлар ишлари агентлиги билан ҳамкорлик-
да “Тадбиркор” номли китоб яратилди ва 10 
минг нусхада нашр этилди. Бу ўқувчилари-

мизнинг билим ва кўникма олишига катта 
кўмак беради. 

Яна бир мақсадимизни амалга ошириш-
га эришдик. Биз Марказий Осиё сунъий 
интеллект ассоциациясини ташкил этиш-
ни режалаштиргандик. Сунъий интеллект 
соҳасида таниқли тадбиркорлар, эксперт-
лар, соҳа мутахассисларидан иборат 12 
кишилик жамоа тузиб, ассоциацияни таш-
кил этишга эришдик. Ассоциация мақсади 
республикамиз ва Марказий Осиёда сунъ-
ий интеллект соҳасини ривожлантириш, 
ёшларнинг стартап лойиҳаларини қўллаб-
қувватлаш ҳамда юртимизда таълим, соғ-
лиқни сақлаш, суд, банк тизими, илм-фан, 
давлат ташкилотлари, энергетика, логис-
тика, савдо-сотиқ, агро соҳаларига сунъий 
интеллектни жорий қилиш, шу орқали со-
ҳалардаги мавжуд муаммоларни бартараф 
қилишдан иборат. 

Мамлакатимиздаги ёш тадбиркорлар 
олдида айрим муаммолар ҳам бор. Ўз 
ишини бошлаётган, айрим ҳолларда бош-
лаган тадбиркорлар ҳам пулни қаердан 
олишни билмайди. Қайси банк, халқаро 
ёки маҳаллий ташкилотлар грант, имтиёз-
ли кредит, ижтимоий буюртма ажратаётга-
ни ҳақида маълумот олишга қийналади. Бу 
борада билим ва профессионал маслаҳатга 
эҳтиёж сезилади. 

Биз мазкур муаммога “Ёш тадбиркор-
лар платформаси” (www.yoshtadbirkor.uz/
innoplatforma) билан ечим таклиф қила-
миз. Масалан, сизга пул керак. “Ёш тад-
биркорлар платформаси”да “ПУЛ” деган 
тугма босилади ва махсус харитада қаер-
да халқаро ташкилот ёки давлат, нодав-
лат ташкилотлари, хусусий компаниялар 
томонидан инвестиция ва грантлар, иж-
тимоий буюртмалар ажратилиши ҳақида 
маълумотлар кўрсатилади, рейтинги бел-
гиланади. 

Бу йил — бизнинг йилимиз. Қувонарли-
си, мамлакатимизда шахсан Президентимиз 
ёшлар ташаббусларини қўллаб-қувватлаяп-
ти, тадбиркорларни халқимизнинг қаҳра-
мони ва локомотиви сифатида эътироф 
этяпти. Бундан ташқари, Ўзбекистон дунё-
да энг тез бизнес очмоқчи бўлганлар учун 
қулай мамлакат саналади. Тадбиркорлик 
фирмасини тажрибада тез ва сифатли очса 
бўлади. Даромад қилиш, ишчи ўринлари 
яратишни давлатимиз қўллаб-қувватлаяп-
ти. Шунинг ўзи бизнинг соҳани ривожлан-
тириш орқали мамлакатимиз тараққиётига 
ҳисса қўшишимизга етарли имконият.

Ҳилола ОБИДОВА, 
“Бетон-Саноат” МЧЖ бош директори ўринбосари:

Сурайё ХЎЖАМҚУЛОВА, 
“Siren” бренди асосчиси:

КАТТА МА¯САДЛАР ¯ªЙИШГА  
²ЕЧ ¯АЧОН ¯ªР¯МАГАНМАН

сатиш марказини ишга тушир-
дик. Савдо марказимизда хизмат 
кўрсатиш билан бирга, ёшлар-
нинг бўш вақтини самарали, 
фойдали ўтказиши учун электрон 
кутубхона ва IT зонасини ҳам таш-
киллаштирганмиз.

Тадбиркорлик мақсадимни бу-
тунлай каттароқ қўйишда, ривожла-
ниш имкониятига эга бўлишда туртки 
бўлди. 

Тадбирларда таниқли тадбиркорлар би-

лан кўришиб қоламиз. Улар биз — ёшлар бу-
гунги шароитдан унумли фойдаланишимиз 
кераклигини айтади. “Биз ҳатто ўзимизнинг 
қўлимиздаги тайёр маблағни конвертация 
қилиб, нарса олиб киришимиз, лойиҳамизни 

амалга оширишимизни йиллаб кутиб қол-
ганмиз. Натижа бериши, минглаб иш ўрни 
яратилиши мумкин бўлган лойиҳалар шун-
чаки қоғозларда қолиб кетаверган. Бугун 
бизда қандай янги лойиҳа борлиги билан 
тегишли ташкилотлар қизиқади, кўмак ва 
қўллаб-қувватлашга тайёр”, дейди. 

Шу маънода, чиндан ҳам биз олтин 
даврда яшаяпмиз. Уч муҳим факторни 

айтсам: биринчи навбатда, тадбиркор-
ликка эркинлик берилди. Энг катта 

имтиёзлардан бири бу — қўшилган 
қиймат солиғининг туширилиши. 

Шахсан ўз фаолиятимда солиқ 
имтиёзларидан бир йилда 1,5 
миллиард сўм иқтисод қил-
дик. Учинчи фактор — рағ-
бат. Давлатимиз кичкина 
меҳнатимизни, ҳаракати-
мизни эътироф этяпти. 

2022 йил камтарона меҳ-
натим юксак баҳоланиб, 
“Фаол тадбиркор” кўкрак 
нишони билан тақдирландим. 
2023 йили эса Зулфия номи-

даги давлат мукофоти соҳибаси 
бўлдим. Ҳозирги кунда хорижий 

тилларни мукаммал ўрганяпман. 
Мақсадим Сирдарё вилояти, умуман, 

мамлакатимиз ободлигига оз бўлса-да, 
ўз ҳиссамни қўшишдан иборат.

АЁЛ ЭКАНИМ ЖАМИЯТДА ªЗ ªРНИМНИ 
ТОПИШИМГА ХАЛА¯ИТ ¯ИЛМАЙДИ

ўргандим. Устозим Дилсўз опа бағрикенг, 
ҳижжалаб тушунтирадиган, ўргатишдан 
эринмайдиган аёл. Ҳалигача у кишининг 
маслаҳатини оламан.

Менда пойдевор бўлгани учун ма-
ҳоратимни ошириш қийин кечмади. 
Сўнг Тошкент шаҳрида малака ошир-
дим. 3 ой ўқиш катта тажриба макта-
би бўлди. 

Бир ишни бошласангиз, ишин-
гиздан роҳатлансангиз, у сизни янги 
мақсадлар томон руҳлантиради. Ҳат-
то  дунёқарашингиз кенгаяди, фикрла-

рингиз теранлашади. Ўқув марказидаги 
тажрибам билан “Гулистонда ҳам шунақа 

дизайнерлик мактаби очсам бўларкан”, деб 
ўйладим. Мени тикувчиликка қизиқтирган 
илк устозим — онам Нурхон Эрқўзиева. 
Ўзи тикувчи бўлмаса-да, тикувчиликка 
меҳри баланд. Фикримни айтсам, қўллаб-
қувватлади.

Аёл кишининг жамиятда ўз ўрнини 
топишида оиланинг, хусусан, турмуш 
ўртоғининг ҳиссаси жуда муҳим. Шу 
маънода, аёл эканим менинг жамиятда ўз 
ўрнимни топишимга, ривожланишимга 
халақит бермайди. Шундай кунлар бўл-
дики, мен икки фарзандимни қайнонам ва 
турмуш ўртоғимга қолдириб пойтахтда 
ўқидим. Йўлдан қайтмоқчи бўлсам, руҳ-
лантиришди. Бу ҳунар менинг келажагим 
эканини айтиб, рағбатлантиришди. 

Шу тариқа “Siren” ўқув маркази ва иш-
лаб чиқариш корхонаси фаолиятини йўлга 
қўйдик. Бу бир аёл учун осон эмас, бироқ 
яқинларимнинг, давлатимизнинг кўмаги 
билан буни уддалай олдим.

Бугун нафақат ўзбекистонлик, балки 
Қирғизистон ва Тожикистондан келган 
ўқувчиларимиз ҳам мактабимизда ҳунар 
ўрганяпти. Қўшни давлатлардан буюртма-
лар келяпти. 10 нафар қизни ўзимиз ўқитиб, 
ишда олиб қолдик. Ўнлаб хотин-қизлар ўз 
тадбиркорлик фаолиятини йўлга қўйди.

“Siren” бренд сифатида юртимизда 
 оммалашяпти. 2023 йил биз учун омадли 
келди. “Беш ташаббус олимпиадаси”да 
фаол иштирок этиб, республика босқичида 
ғолиб бўлдик ва 75 миллион сўм пул муко-
фотини қўлга киритдик. Бу тадбиркорлиги-
ни бошлаган ёш бир аёлга катта рағбат.

2024 йилдан умидларим кўп. Энг авва-
ло, чекка туманларда ўқишга шароити бўл-
маган хотин-қизлар учун дизайнерлик мак-
табимизнинг  филиалларини очмоқчимиз. 
Бу орқали янги иш ўринлари яратилади, 
ўнлаб хотин-қизларнинг ўзига ишончи ор-
тиб, оиласига қўшимча даромад келтиради.

Бундан ташқари, тожикистонлик шо-
гирдимиз ўз ҳудудида ҳам марказимиз фи-
лиалини очишни ва маҳсулотларимиз сав-
досини йўлга қўйишни режалаштиряпти. 
Бу ҳам иш ҳажмининг самарали бўлишига 
олиб келади. 

Саҳифани “Янги Ўзбекистон” мухбири 
Башорат ЮНУСОВА тайёрлади.

давр ёшларининг ҳаётида акс этаётир

2022 ЙИЛ КАМТАРОНА 
МЕҲНАТИМ ЮКСАК БАҲОЛАНИБ, 

“ФАОЛ ТАДБИРКОР” КЎКРАК 
НИШОНИ БИЛАН ТАҚДИРЛАНДИМ. 
2023 ЙИЛИ ЭСА ЗУЛФИЯ НОМИДАГИ 

ДАВЛАТ МУКОФОТИ СОҲИБАСИ 
БЎЛДИМ. ҲОЗИРГИ КУНДА 

ХОРИЖИЙ ТИЛЛАРНИ МУКАММАЛ 
ЎРГАНЯПМАН. МАҚСАДИМ 

СИРДАРЁ ВИЛОЯТИ, УМУМАН, 
МАМЛАКАТИМИЗ ОБОДЛИГИГА 

ОЗ БЎЛСА-ДА, ЎЗ ҲИССАМНИ 
ҚЎШИШДАН ИБОРАТ.

Бошланиши 1-бетда

ЯНГИ ТАШАББУСЛАР 
ВА ДАДИЛ ¯АДАМЛАР



“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 59.

8848 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Дилшод Улуғмуродов
Мусаҳҳиҳ: Аслиддин Абдуразақов
Дизайнер: Хуршид Абдуллаев

Уй-музейлар миллатимиз буюкларининг намунали ҳаёти, ибратли фаолияти тимсоли. 
Шу маънода, айни кунларда улар билан боғлиқ масалалар ечимига киришилгани 

қувонарли. Ўйлаймизки, бу борадаги хайрли ишлар яқин келажакда уй-музейларда 
ишлашни орзу қиладиган фидойи ёшларни тарбиялашга хизмат қилади.6 КУН 

МАВЗУСИ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

ФУРСАТ ҒАНИМАТДИР...

Муқимий театри биноси девори бўйлаб 
меҳмоннавоз Ғафур Ғулом яшаган хонадон-
га қадам қўяр эканмиз, ҳовли тўрида кулиб 
ўтирган шоирнинг рамзий сиймоси унинг ўзи 
каби лутф ила “ичкарига киринглар” деяёт-
гандек бўлади. Шоир яшаган уй қандай бўл-
са, шундайлигича сақлангани ўша замон ар-
хитектурасининг ўзига хослигидан сўзлайди.

Болалар ётоқхонаси, кўрпачалар йиғиб 
қўйилган меҳроб ва унга тутилган парда ўша 
давр ўзбек хонадонларини эслатиб туриб-
ди. Катта ва кичик ижодхоналар, маҳаллий 
меҳмонлар учун миллий, чет эллик, нозик 
меҳмонлар учун ўша даврга хос замонавий 
руҳдаги меҳмонхонада туриб, шоир тирик 
пайтлар бу файзли ҳовлининг меҳмони бўл-
ган, тунлари ижодий гурунглар қилган дўст-
ларига ҳавасимиз келади. 

Шойи кўрпачалару хонтахтасига дутор 
қўйилган шинам хонада шоир билан ҳам-
суҳбат бўлгандек қувонамиз. Стол-стуллар 
тартиб билан қўйилган иккинчи меҳмонхона 
ҳатто чел эллик ижодкорлар ҳам бу хонадонга 
бежиз боғланиб қолмаганини айтиб турибди. 
Шахсий кутубхонадаги сон-саноқсиз китоб-
ларнинг барини ўқишга Ғафур Ғулом қандай 
улгурганини эса ақлга сиғдириш қийин. 

1983 йилда очилган бу мемориал музей 
ҳам, 2004 йилда иш бошлаган экспозициялар 
зали ҳам 2 қаватли. Кўргазма залида шоирнинг 
болалиги, ўсмирлиги ўтган XX аср бошлари-
даги Тошкент тасвири, эски шаҳар манзарала-
ридан тортиб, умрининг сўнгига қадар бўлган 
воқеликлар акс этган. Ғафур Ғулом савод чи-
қарган ўша давр мактабларининг кўриниши, 
ўқув қуроллари, бўйралар бугунги ўқувчига, 
илми толибга қизиқ, албатта. Ота-онасидан 
қолган буюк алломаларнинг китоблари Ғафур 
Ғуломдек инсонни етказиб беришга хизмат 
қилгани билан ҳам қадрли. Мис кўза, лаган-
лар, мойжувоз каби рўзғор буюмлари бутун 
оиланинг кунига яраган бўлса, сиёҳдон, кул-
дон, телефон, ёзув машинкаси, асосан, Ғафур 
Ғуломга асқатган. Дунё янгиликларидан ха-
бардор қилиб турган радиоприёмник эса кўп-
лаб шеърлари яралишига ҳам сабабчи бўлган-
дир, балки. Адиб яшаган уйнинг шинамгина 
макети — рамзий хона экспозицион залнинг 
бир бурчагидан ўрин олган. Унинг вассажуфт-
ли шифти, тахмонга йиғилган кўрпачалар, чўғ 
солиб ишлатилган дазмол, қўйингки, барчаси 
кўп фарзандли оиланинг эл қатори кун кечир-
ганини кўрсатиб туради.

Маданий мерос

Уй-музейлар зиёратида ҳам буни теран ҳис қилмоғимиз керак

Экспозицияларга назар солар экансиз, Ға-
фур Ғуломнинг илмий фаолиятига доир маъ-
лумотлар унинг чиндан-да биринчилардан 
бўлиб академик унвонига муносиб бўлгани-
ни кўрсатади. 60 йиллик юбилейи тантанала-
ри акс этган фотосуратлар эса ҳукуматнинг 
шоирга бўлган юксак ҳурматини тарихга 
муҳрлаган. Туркман, қозоқ ижодкорлари сов-
ға қилган миллий кийимлар нафақат милла-
тимиз, балки кўплаб халқларнинг Ғафур Ғу-
ломга нисбатан самимий меҳрини ифодалаб 
турибди. Чет эл нашрларида у ҳақида чоп 
этилган мақолаларни кўриб, яна бир карра 
фахрланасиз. Адибнинг ўзбек таржимачи-
лигига қўшган меҳнати саралари бизлармиз 
дегандек, Шекспирнинг “Отелло”, “Қирол 
Лир”, Нозим Ҳикматнинг “Бир севги афсона-
си” асарлари ойна ортидан қараб туради. 

Ҳайкалтарош Райҳон Шоабдурасулова 
“Шум бола” асарига ишлаган ҳайкал — Қо-
равойнинг тандирдан чиқиб турган ҳола-
ти асарга ишланган фильмни ёдга солади. 
Уруш йилларида ёзилган шеърлар, етимлик 
изтироблари акс этган суратларнинг барчаси 
бизни ва эртамиз эгаларини Ғафур Ғуломга 
яқинлаштиради. Шу маънода, музейлар чи-
накамига тирик тарих, улуғвор маскан, мада-
ният, маънавият ўчоғи эканини яна бир бор 
тушуниб етамиз. 

Дастлаб экспозицион қисмга саёҳат қил-
ган ҳар қандай киши мемориал музей то-
монга ўтмай иложи йўқ. Музей 2 та бинода 
бўлгани сабаб бу борада бир оз қийинчилик 
туғилаётганига гувоҳ бўлдик. Негаки, ходим-
лар камлиги боис, кўргазма залидаги кузатув-
чи меҳмонларни мемориал қисмга ҳам ўзи 
олиб ўтиши керак бўлади. Аслида эса ҳар 
икки томонда таништирувчи, кузатувчилар 
алоҳида бўлса, янада мақсадга мувофиқ бў-
ларди, энг муҳими, ходимларнинг ҳам, келув-
чиларнинг ҳам вақти тежалади. 

Зеро, Ғафур Ғуломнинг ўзи айтганидек, 
Фурсат ғаниматдир шоҳ сатрлар-ла,
Безамоқ чоғидир умр дафтарин. 

“ВАЗИФАМИЗ — 
БИЗ УЧУН ШАРАФ”

Яккасарой туманининг Ракатбоши ма-
ҳалласида жойлашган Юнус Ражабий уй-

музейига юртимизнинг турли ҳудудларига 
мансуб зиёратчилардан ташқари Юнус Ра-
жабий номидаги миллий мусиқа санъати 
институти, санъат олийгоҳлари талабала-
ри, мусиқа мактаблари ўқувчилари, санъат 
ихлосмандлари тез-тез келиб туради. Санъ-
аткорнинг фарзанди Ҳасан Ражабийнинг 
хотирлашича, шу кўчадан Абдулла Қаҳҳор 

уй-музейини ташкил этиши масаласи-
да ўтиб бораётган маҳал ўша пайтдаги 
Ёзувчилар уюшмасининг раиси Ўлмас 
Умарбеков “Мана шу уйни ҳам музей 
қилиш керак”, дея бир гуруҳ ёзувчилар 
 эътиборини Юнус Ражабий хонадони-
га қаратган экан. Шу гап туртки бў-
либ, 1997 йилда очилган бу уй-музейда 
миллий мусиқамиз дарғаси, академик 

Юнус Ражабий умрининг сўнгги 20 йи-
лини яшаб, ижод этган. 20 дан ортиқ му-

сиқали драма, 200 дан зиёд бетакрор куй 
ва қўшиқлар, симфоник асарлар муаллифи-
нинг уй-музейига кирсангиз, XX асрнинг 
50-йилларига тушиб қолгандек бўласиз. 
Бу ердаги 7 мингга яқин экспонат ораси-
да Юнус Ражабийнинг шахсий буюмлари, 
ҳунармандлик намуналари, шогирдлари ва 
мусиқа ихлосмандларининг кўплаб совға-
лари, ҳукумат томонидан берилган юксак 
орден ва медаллар бор. 

Бир пайтлар Юнус Ражабий чучвара 
гўштини ҳафсала билан атайин ўзи тўғ-
раб берган чоғроққина ошхона ҳам ўша 
даврларга хос бўлган экспонатларга тўла. 
“Ёшлик йиллари” деб номланган бу хона-
даги мис буюмлар, санъаткор 13 фарзанди 
(Юнус Ражабийнинг ўзи ўн олтинчи фар-
занд бўлган) билан бекаму кўст яшаган 
Чақар маҳалласидаги эски уйнинг (ҳозирги 

Халқлар дўстлиги майдони ёнидаги банк-
нинг ўрнида) макети, аёли рўзғорда ишлат-
ган буюмлар ҳам сизни алланечук ҳисларга 
чулғайди. Санъаткорнинг онаси — 110 йил 
умр кўрган Ойша Бибига тегишли буюмлар 
экспонатларнинг энг қадрлиси. Ойша Биби 
қўли билан тикилган сўзана, чок машинаси, 
ип йигирадиган мосламалар, ҳовонча, гул 
босилган патнислар, қумғон, мис обдас-
талар, мошкичири ковлайдиган ёғоч кап-
кирларнинг бари ота-боболаримиз турмуш 
тарзининг ойнаси гўё.

Бу ерда “Бобурнома” китобида тасвирлан-
ган чолғу созига қараб ишланган ғижжаки 
Бобурий, тўйларда чалинадиган карнай-сур-
най, қўшнай, ғижжак, най созларининг ҳам 
тасвири, ҳам ўзини кўрасиз. Фарзандлари-
нинг айтишича, дутор созида чертишнинг ус-
таси сифатида танилган Юнус Ражабий най 
сози бўйича кучли мутахассис экан. Ўпкаси 
шамоллаши ҳисобига докторлар тавсияси би-
лан сўнгги пайтларда дутор созида чалишга 
мажбур бўлган. 

“Ўзбек халқ чолғулари” залида эътиборни 
тортажак чолғулар халқ ҳофизи Ҳасан Ража-
бийнинг шахсий коллекциясидан. Улар ора-
сида косаси қовоқдан ясалган Ҳиндистон се-
тор мусиқа асбоби алоҳида кўзга ташланади. 
Деворда осиғлиқ устоз ва шогирд шажараси 
ижодий шажара жараёнларига қизиққан та-
лабалар учун айни муддаодир. 70 ёшли юби-
лейида Қори Ниёзий, Абдулла Қаҳҳор билан 

бирга тушган суратлари, санъаткор чалган 
пианино, 500 дан ортиқ ашулани жамлаган 
грампластинкалар адабиётимиз, мумтоз му-
сиқамиз билан боғлиқ ширин хотираларни 
уйғотиб юборади. 

Иккинчи қаватга чиқиш учун зинадан кў-
тарилар экансиз, деворга ўрнатилган катта 

паннога кўзингиз тушади. Санъаткор тавал-
лудининг 100 йиллигига совға тариқасида 
Ўзбекистон халқ рассоми Алишер Мирзаев 
чизган бу паннода Алишер Навоий, Бобур, 
Ҳожи Абдулазиз Абдурасулов, Мулла Тўй-
чи Тошмуҳаммедов, Левич Бобохонов каби 
улуғ мутафаккирлар сиймолари акс этган. 
Зина “Шашмақом” хонасига олиб чиқади. 
 Грам пластинкага ёзилган бебаҳо мақомлар ва 
ноёб қўлёзмаларнинг бари шу ерда сақланяп-
ти. Катта кутубхонадан чиққингиз  келмайди. 

Шунингдек, уй-музейда санъаткорнинг  
20 дан зиёд мусиқали драма асарларига ёз-
ган куй ва ашулалар қўлёзмалари ҳам асраб 
 келиняпти. 

— Серфарзандлигимга қарамай, шу ерда 
ишлайман. Чунки мен учун бобомизнинг бой 
меросини таништиришдан ҳам шарафлироқ 
вазифа йўқ, — дейди санъаткорнинг набира-
си Камола Нажмиддинова. 

Уй-музейларда буюкларимизнинг руҳини 
шод этиш мақсадида ишлаётган мана шундай 
давомчилар борлиги учун ҳам бу даргоҳлар-
даги ҳар битта буюм кўз қорачиғидек сақлаб 
келиняпти.

Юнус Ражабий уй-музейи ҳам очилгани-
дан буён таъмирланмаган. Шифтлар, девор-
лардаги дарз кетган жойлар таъмирланиши, 
музейга қўшимча қилиб қурилган хонанинг 
орасида қолган ёриқ хавфининг чораси кў-
рилиши лозим. Зеро, музей ходимлари бу 
хонада фотосуратлар галереясини барпо 
этиш ниятида. Айтиш жоизки, мазкур музей 
уй-музейлар орасида энг суратларга бойи. Га-
лереяда буюк устознинг авлодларию шогирд-
лари, мақомчиларнинг фотопортретлари, му-
зейга келтирилган ноёб ашёлар жамланади. 
Бебаҳо ижроларини ёзиб олиш студияси ва 
аппаратураларини авайлаш учун ҳам музей-
га янада кўпроқ эътибор қаратилса, миллий 
мусиқамиз ривожига ҳали неча юз йиллар 
хизмат қилади. 

КЕЛУВЧИЛАР ҚАНЧА 
КЎПАЙСА, 

УЛАР ШУНЧА ХУРСАНД

Пойтахтимиздаги “Малика” савдо маж-
муидан салгина ўтиб, Уста Ширин кўчасига 

келиб олсангиз, Ойбекнинг уй-музейини то-
пиш қийин бўлмайди. Негаки, барча музей-
ларга қўйилгани каби ишораларнинг ўзи сиз-
ни тўғри — ёзувчининг Ифтихор кўчасидаги 
икки қаватли уйига бошлаб боради. Болохо-
нали пастакроқ ёғоч дарвозадан кириб бо-
ришингиз билан чап қўлда экспозицион, рў-
парада мемориал музейга кўзингиз тушади. 
Ҳар иккала бино остонасидаги зиналар кў-
чиб, деворларнинг ранги ўчиб қолган бўлса-
да, Ойбек ва Зарифа Саидносировага бахт ато 
этган бу ҳовлининг истараси ҳамон иссиқ. 
Музейнинг мемориал қисмида бир асар ус-
тида ишланаётгани учун суҳбатимизни экс-
позицион томонда олиб бордик. Бироқ музей 
илмий ходими Гулчеҳра Шокирова билан му-
лоқот чоғи 6 хонадан иборат мемориал қисм-
даги фондда янги ускуналарга эҳтиёж катта 
эканини англадик. Зеро, фондни бир хил ҳа-
роратда ушлаб туриш, камида 70-80 йиллик 
экспонатларни жуда эҳтиётлаб сақлаш керак. 

Ойбек ҳовлига қараб ижод қилган очиқ ай-
вондан ичкари томон юрилса, ўнг қўлда ши-
намгина хона кўзга ташланади. Хона биринчи 
ўзбек кимёгар олимаси Зарифа Саидносирова 
ва унинг отаси Саидносир Миржалиловни эсга 
солувчи расм, ҳужжат, буюмлар, Зарифахоним 
чизган табиат манзаралари билан файзли. 

Кейинги хоналардаги Ойбек яшаган Шай-
хонтоҳур муҳитини акс эттирувчи суратлар, 
адиб туғилган Говкуш маҳалласи тасвири 
хаёлингизда “Болалик” асарини жонлантира-
ди. Бу ерда ҳам ёзувчининг оиласига хизмат 
қилган уй-рўзғор буюмларига қизиқиб қа-
раймиз. Оила аъзолари, яқинлари суратлари 
тобора ёзувчининг оиласи билан яқинлашти-
ради. 

“Қутлуғ қон”, “Навоий” романлари тарихи-
га бағишланган хоналар, ғоят таҳликали бир 
пайтда ёзилган “Қутлуғ қон”нинг қўлёзмаси 
йирик асар  устида ишлашнинг нечоғлиқ ма-
шаққат эканини изоҳлашга сўз қолдирмайди.

Ойбекнинг сурати туширилган, ҳатто 
шеърлари битилган турли хил идишлар бир 
пайтлар кимлардир юзига қора чаплаган адиб 
ижодининг чинакам мухлислари, иштиёқ-
мандлари кўплигидан далолат беради. 

Ўттиз беш йилдан буён шу даргоҳда иш-
лаётган, ҳар куни эрталаб келиб, Ойбек домла-
га салом беришга одатланиб қолган уй-музей 
илмий ходими Гулчеҳра опа билан суҳбатла-
шиш жараёнида бир нарсадан жуда хурсанд 
бўлдик. Давлатимиз раҳбарининг тегишли 
қарори билан Адиблар хиёбонида ҳайкалла-
ри ўрнатилган ижодкорлар ҳаёти ва ижодини 
ўрганиш олийгоҳларга бириктириб қўйилгани 
ушбу музей ҳаётида ҳам муҳим омил бўлаёт-
ган экан. 

— Аввал ўқитувчилар, талабаларнинг 
ташрифи бунчалик кўп бўлмас эди, — дейди 
Гулчеҳра опа. — Ойбек ҳаёти ва ижодини кенг 
ўрганиш Тошкент тўқимачилик ва енгил са-
ноат институтига топширилгач, ўқитувчилару 
талабалар бу ерга тез-тез келиб, семинарлар, 
тадбирлар ўтказадиган бўлди. Номдор стипен-

дияга лойиқ кўрилган талабалар илмий ишлар 
олиб боряпти. Улар учун ҳамиша эшигимиз 
очиқ. Қолаверса, Ойбек ҳаёти ва ижоди билан 
боғлиқ ҳар қандай тадбирга бажонидил ҳовли-
миздан жой беришга тайёрмиз. 

Опанинг гапларидан хурсанд бўлдик. Адиб 
ўз қўли билан эккан улуғвор арчага баҳслашиб 
ўсаётган ҳовлидаги бошқа дарахтлар, анвойи 
гуллар, айниқса, баҳор пайти уйнинг кўрки-
га-кўрк қўшишини тасаввур қилдик. Ижод-
корнинг чет эллик ихлосмандлари-да келиб 
турадиган бу қутлуғ даргоҳга ҳам, аслида, бир 
чимдим меҳр ва эътибор кифоя.

УЙ-МУЗЕЙЛАР ТАРИХНИНГ 
БИР ПАРЧАСИ

— Мен музейшунос эмасман, аммо икки 
йил давомида бир неча уй-музейларда бўлиб, 
улар фаолияти, шарт-шароити билан тани-
шиб, раҳбар ва ходимлари билан мулоқотда 
бўлиб, бу борадаги фикрларимни “Янги Ўз-
бекистон” газетаси орқали мутасаддиларга 
етказишни лозим топдим, — дейди журна-
лист Нуриддин Очилов. 

Ҳамкасбимиз Абдулла Қаҳҳор уй-музейи 
мисолида ютуқлар билан бирга тизимдаги 
муаммоларни ҳам тилга олади. 

— Абдулла Қаҳҳор уй-музейида бир қа-
рашда ҳамма нарса рисоладагидек. Икки 
 қаватли уйдан иборат мўъжазгина ҳовли ши-
нам, тоза-озода. Баҳордан кеч кузгача атиргул 
ва райҳонлар кўзингизни яшнатади. Қулочла-
рини тўрт томонга ёзган катта хурмо дарахти 
қийғос гуллаб, ҳовлига ўзгача бир чирой бахш 
этганидан дилингиз яйрайди. Директор ва хо-
димларнинг самимий, хушмуомала, камтар ва 
ишчанлигини кўриб, ёшлардан иборат бу аҳил 
жамоага ҳавасим келади, мулоқотларимиздан 
хурсанд бўламан. Икки йил давомида на ди-
ректордан, на ходимлардан бирон-бир шикоят 
ёки нолиш эшитмадим. Назаримда улар етар-
етмаслик ҳақида сўз очишдан уялар, бундай 
фикр хаёлларига ҳам келмас эди, чоғи. Эши-
тишимга қараганда, музейни таъмирлаш ва 
бир донагина компьютерга эга бўлиш учун 
тегишли ташкилотларга илтимос хатлари 
ёзилиб, тақиллатилмаган эшик қолмабди. 
Ўзим адиб уй-музейини таъмирлатиш учун 
икки йил югуриб, ниҳоят ниятимга етганим-
да, директорга осон эмаслигини чуқурроқ 
ҳис қилдим. 

Яхшиямки пойтахтда йигирма-ўттизта 
эмас, бор-йўғи ўн битта уй-музей бор. Шу-
ларни кўрса кўргудек қилиб, ички туризм 
“Йўл харитаси”га киритилса, зарар бўлади-
ми? Ахир уй-музейлар ҳам илм, маънавият 
ва маърифат масканлари-ку! Нега уларни 
кўриб-кўрмаганликка, билиб-билмаганликка 
оламиз? Бундан кимга фойдаю кимга зарар? 
Ёки улар “маданий мерос”нинг қолипига 
сиғмайдими? Балки “Оғримаган бошимни 
оғритиб нима қиламан”, деган айрим мута-
саддиларга уй-музей тарихнинг бир парчаси, 
қадрият, маънавият ва маърифат ўчоғи, ил-
мий маскан эканини, ёшларимизни ўз хал-
қининг машҳур кишилари ҳаёти ва эл-юрт 
равнақи йўлидаги олижаноб ишлари билан 
яқиндан таништиришда, тарихимиз ва қад-
риятларимизнинг маълум бир қирраларини 
ёдга солиб тургувчи қутлуғ бир даргоҳлигини 
ётиғи билан тушунтирмоқ керакдир?! 

Шунингдек, уй-музейлар (айниқса, экс-
курсоводлар) ходимларининг малакасини 
(билимдонлигини) мунтазам ошириб бориш 
лозим. Агар таништирувчилар ўтлаб кетса, 
(шунақаси ҳам бор) билингким, у бугун бўл-
маса, эртага бизни уялтириб қўйиши ҳеч гап 
эмас. Уй-музейлардаги иш кўлами ва талаб 
тобора ортиб бораётган бир пайтда ходимлар 
сони ҳам шунга мувофиқ бўлса, ишнинг си-
фат ва самараси ортмай қолмайди.

Уй-музейлар миллатимиз буюкларининг 
намунали ҳаёти, ибратли фаолияти тимсоли. 
Шу маънода, айни кунларда улар билан боғ-
лиқ масалалар ечимига киришилгани қувонар-
ли. Ўйлаймизки, бу борадаги хайрли ишлар 
яқин келажакда уй-музейларда ишлашни орзу 
қиладиган фидойи ёшларни тарбиялашга хиз-
мат қилади.

Айни пайтда мамлакатимизда 
жами 150 та музей фаолият 
кўрсатади, уларнинг 20 дан 
зиёди уй-музейлар. Бугун 
ушбу масканларни ҳам 
маданий меросимиз 
сифатида асраш, кейинги 
авлодга борича етказиш 
масъулияти ҳақида сўз 
юритмоқчимиз. Кўз билан 
кўрилган воқеликни қалбан 
ҳис қилиш мумкин, шу 
боис, уй-музейларга ташриф 
буюриш айни муддаодир.

Муножат МЎМИНОВА, 
“Янги Ўзбекистон” мухбири

БУЮКЛАРНИНГ РУҲИ
доимо УЙҒОҚ


